
Քննարկվել են մարզի զարգացման 
հեռանկարները

Վարչապետ Կարեն Կարապետյանն աշխատանքային 
այց է կատարել Գեղարքունիքի մարզ: Մարզպետարանում 
հանդիպել է մարզի համայնքապետերի, ֆերմերների և գոր­
ծարարների հետ:	

Գեղարքունիքի մարզպետ Ռաֆիկ Գրիգորյանը ներկա­
յացրել է մարզի սոցիալ-տնտեսական վիճակը, զարգացման 
ուղղություններն ու նախատեսվող ծրագրերը: Զեկուցվել 
է, որ մարզն ավելի շատ գյուղատնտեսական է, մշակվում 
է առկա վարելահողերի 95-96 տոկոսը: Գյուղացիական 
տնտեսությունների մեծ մասը զբաղվում է կարտոֆիլի, հա­
ցահատիկային մշակաբույսերի արտադրությամբ և ծխա­
խոտագործությամբ: Ռ. Գրիգորյանի խոսքով՝ մարզում ար­
տադրվող կարտոֆիլի քանակն ապահովում է Հայաստանի 
ողջ պահանջարկի շուրջ 55 տոկոսը: Քայլեր են ձեռնարկվում` 
հաջորդ տարի հնդկացորենի ցանքատարածքները 1500-
3000 հեկտարով ավելացնելու ուղղությամբ, քանի որ Ծո­
վագյուղ համայնքում սկսել է գործել վերամշակման գործա­
րան: Ընդհանուր ցանքատարածքներն ավելացնելու գործում 
մարզպետը կարևորել է ոռոգելի տարածքների ավելացումը: 
Քայլեր են կատարվել նաև կոոպերատիվների ստեղծման 
ուղղությամբ. արդյունքում` ձևավորվել է 42 կոոպերատիվ: 
Անդրադառնալով Սևանա լճում ձկնաբուծության զարգաց­
մանը՝ Ռաֆիկ Գրիգորյանը նշել է, որ արդեն իսկ սկսել է գոր­
ծել ձկնաբուծարանն ու վերամշակման արտադրամասը, իսկ 
ընթացիկ տարում լիճ է բաց թողնվել 1 մլն ձկնկիթ: Մարզ­
պետը վստահեցրել է, որ ձկան պաշարների ավելացման ուղ­
ղությամբ իրականացվող ծրագրերի արդյունքում ոչ միայն 
կապահովվի Հայաստանի ողջ պահանջարկը, այլև` կար­
տահանվի: Խոսելով անասնապահության ոլորտի զարգաց­
ման վերաբերյալ՝ մարզպետը նշել է, որ այդ ուղղությամբ ևս 
առաջխաղացում է նկատվում, նաև կարևորել է Սևանի տա­
րածաշրջանում սպանդանոցների կառուցումը:

Անդրադառնալով սպանդանոցի հետ կապված հարցին՝ 
վարչապետն առաջարկել է մարզի գյուղատնտեսության ոլոր­
տի պատասխանատուներին պատրաստել առաջարկ, որտեղ 
նշված կլինեն ոչ միայն անհրաժեշտ ներդրումները, տեղա­
բաշխման վայրը, այլ նաև, թե տեղացի գործարարներից ով է 
պատրաստ կոոպերացիայի մասնակից դառնալ: §Մենք գյու­
ղատնտեսության  նախարարությանը կից ունենք հիմնադ­
րամ, մոտ ժամանակներս ևս մեկ հիմնադրամ ենք ստեղծելու, 
որպեսզի աջակցենք բիզնեսին: Անհրաժեշտ է տեղացի գոր­
ծընկեր, հողի վրա պինդ կանգնած մարդ, տրամաբանական 
մարդ, որպեսզի ինքն էլ հետո կառավարի, իր սիրտն էլ ցավի 
այդ ամենի համար: Այսօր հիմնական խնդիրը ոչ թե գումար 
գտնելն է, այլ նոր բիզնես կազմակերպելը, սրտացավ տեր 
կանգնելը, որպեսզի ստեղծվի հավելյալ արժեք ու աշխատա­
տեղ: Կոնկրետ առարկայական ծրագիրը պատրաստելու ըն­
թացքում ներկայացնել նաև տեղի ներուժը¦,- ասել է վարչա­
պետը: 

Խոսելով ոռոգելի տարածքների ավելացման մասին՝ 
Կարեն Կարապետյանը նշել է, որ գյուղատնտեսության նա­
խարարության հետ քննարկվել է ոռոգելի տարածքների 
ավելացման արդյունավետության հարցը:  §Ձևակերպված 
հայտանիշներ որոշ դեպքերում չկան: Եթե առաջարկում եք, 
որպեսզի այսքան ոռոգելի տարածք ավելանա, ուրեմն պետք 
է ցույց տալ, թե դրա արդյունքն ինչ կլինի¦,- ասել է Կարեն 
Կարապետյանը: Մարզպետը նշել է, որ ոռոգելի տարածք­
ներն ընդլայնելու ծրագրային փաթեթը կազմվել է և կփո­
խանցվի Ջրային տնտեսության պետական կոմիտեին: 

Անդրադառնալով ձկնաբուծության ոլորտին՝ վարչա­
պետը նշել է՝ չնայած այն հանգամանքին, որ կան ձկնաբու­
ծարանը պետական կառավարման թողնելու առաջարկներ՝ 
պատրաստ է դիտարկել նաև պետություն-մասնավոր համա­
գործակցության հարցը` միաժամանակ հետաքրքրվելով, թե 
մարզում կա՞ն արդյոք գործարարներ, ովքեր ցանկանում են 
պետության հետ գործակցել:

ՀՀ գյուղատնտեսության նախարար Իգնատի Առաքելյանն  ընդունել է  Ասիական զարգացման 
բանկի (ԱԶԲ) հայաստանյան գրասենյակի տնօրեն Շեյն Ռոզենտալին: Հանդիպման նպատակն էր` 
քննարկել  ՀՀ գյուղատնտեսության նախարարության հետ համատեղ  ԱԶԲ-ի կողմից իրականաց­
վող  գինեգործության և խաղողագործության ոլորտի վերլուծության նախնական արդյունքները:

Վերլուծությունն ուղղված է բացահայտելու առկա հիմնախնդիրները, ուսումնասիրելու  դրանց 
լուծումներ տալու ինստիտուցիոնալ ձևաչափերը, ինչպես նաև պարզելու հայկական  արտադրան­
քի  արտահանմանն  օժանդակելու հնարավոր գործիքները:

Հանդիպման ընթացքում նախարարի կողմից բարձրացվել են մի շարք առանցքային հարցեր` 
մասնավորապես խաղողի այգիների կադաստրի ստեղծման խնդիրը: Անդրադարձ է կատարվել 
նաև պետության կողմից խաղողագործական արտադրանքի համար նվազագույն գների սահման­
ման, խաղողագործության ոլորտում ֆիլոքսերիայի դեմ պայքարի միջոցառումների, ֆիլոքսերակա­
յուն սորտերի ստեղծման, աշխարհագրական անվանումների համակարգի ներդրման հարցերին:

Կողմերը կարևորել են   հայկական գինեգործական արտադրանքի բրենդավորման և արտա­
հանմանը միտված քաղաքականության արդյունավետ կազմակերպման հարցերը:  Պայմանավոր­
վածություն է ձեռք բերվել   ՀՀ գյուղատնտեսության նախարարության կողմից գինեգործության 
ոլորտում ներգրավված կազմակերպությունների հետ համատեղ, գործողությունների ծրագիր մշա­
կելու վերաբերյալ, ինչպես նաև քննարկվել է հետագայում ԱԶԲ-ի կողմից այդ աշխատանքների ֆի­
նանսավորման հնարավորությունը:  

Իգնատի Առաքելյանը և Շեյն Ռոզենտալը համակարծիք էին, որ խաղողագործության ոլորտում 
խնդիրների հաղթահարման և ճյուղի կայուն զարգացման համար անհրաժեշտ է ապահովել պե­
տության և մասնավոր հատվածի սերտ համագործակցությունը:

Խնդիրների հաղթահարում և ոլորտի կայուն 
զարգացում

Արդյունավետ համագործակցություն
ՀՀ  գյուղատնտեսության նախարար Իգնատի Առաքելյանն ընդունել է Ավստրիայի զարգացման 

գործակալության պատվիրակությանը, որի կազմում էին ԱԶԳ գրասենյակի նորանշանակ ղեկավար 
Գերհարդ Շաումբերգերը, նախկին ղեկավար Գյունթեր Ցիմմերը և այլ պաշտոնատար անձինք:

Ողջունելով պատվիրակության այցը Հայաստան` նախարարը շնորհակալություն է հայտնել 
Գյունթեր Ցիմմերին կատարած աշխատանքի և ներդրած ջանքերի համար, ինչպես նաև շնորհա­
վորել է  Գործակալության նորանշանակ ղեկավարին` հույս հայտնելով, որ  երկկողմ  արդյունավետ 
համագործակցությունը կլինի շարունակական: §Մենք բարձր ենք գնահատում և երախտապարտ 
ենք Ավստրիայի զարգացման գործակալությանը` Հայաստանում  իրականացվող օժանդակության 
ծրագրերի համար: Մենք ունենք մեկ ընդհանուր նպատակ` տարեցտարի զարգացել գյուղատնտե­
սությունը, և վստահ եմ, որ կշարունակենք այս ուղղությամբ համագործակցությունը¦,- նշել է Իգնա­
տի Առաքելյանը: 

Իր հերթին Գյունթեր Ցիմմերը շնորհակալություն է հայտնել ՀՀ գյուղատնտեսության նախա­
րարությանը` քառամյա արդյունավետ համագործակցության համար: Գրասենյակի նորանշանակ 
ղեկավար Գերհարդ Շաումբերգերը վերահաստատել է Ավստրիայի զարգացման գործակալութ­
յան պատրաստակամությունը` երկկողմ փոխգործակցության խթանման հարցում` ընդգծելով,  որ 
գյուղատնտեսությունը կշարունակի մնալ հայ-ավստրիական տնտեսական համագործակցության 
կենտրոնական ուղղությունը:

Նախարարը մասնավորապես կարևորել է Հայաստանում գյուղատնտեսական համատարած 
հաշվառում իրականացնելու Գործակալության նախաձեռնությունը, որի արդյունքների հրապարա­
կումը նախատեսված է դեկտեմբերի 23-ին` ընդգծելով, որ այն  խիստ անհրաժեշտ և սպասված 
ծրագիր էր, որը հիմք կհանդիսանա ՀՀ գյուղատնտեսական զարգացման ծրագրերի նախագծման 
համար, ինչպես նաև` §Օրգանական գյուղատնտեսության աջակցության նախաձեռնություն¦ ծրա­
գիրը և Եվրոպական հարևանության գյուղատնտեսության և գյուղի զարգացման (ENPARD)  ծրագ­
րի համաֆինանսավորումը:

Հանդիպման ընթացքում կողմերը մտքեր են փոխանակել նաև գյուղատնտեսական կենդանի­
ների հաշվառման և համարակալման, ինչպես նաև երկուստեք հետաքրքրություն ներկայացնող մի 
շարք այլ հարցերի շուրջ:  

Նպատակը` ոլորտի զարգացումն է

 Համագործակցության համաձայնագիր
ՀՀ գյուղատնտեսության նախարար Իգնատի 

Առաքելյանն ընդունել է ՄԱԿ-ի պարենի և գյուղատն­
տեսության կազմակերպության (FAO) Եվրոպայի և 
Կենտրոնական Ասիայի երկրների տարածաշրջանա­
յին ներկայացուցչի տեղակալ, ՀՀ-ում ՊԳԿ ներկայա­
ցուցիչ Ռայմունդ Յելեին:

Ընդգծելով Հայաստանում առկա մեծ ներուժը 
գյուղատնտեսության ոլորտում և հաջող ու արդյու­
նավետ համարելով ՊԳԿ աջակցությամբ իրականաց­
վող ծրագրերը` պարոն Յելեն հաստատել է կազմա­
կերպության պատրաստակամությունը շարունակել 
համագործակցությունը ՀՀ գյուղատնտեսության 
նախարարության հետ: §Մենք հիմա կանգնած ենք 
մարտահրավերների առջև, որոնք հաղթահարելու 
համար ակնկալում ենք միջազգային կառույցների և 
արտասահմանյան գործընկերների, այդ թվում` նաև 
Պարենի և գյուղատնտեսության կազմակերպության 
աջակցությունը¦, - նշել է նախարար Իգնատի Առա­
քելյանը:

Այնուհետև նախարարը համառոտ ներկայաց­
րել է ոլորտի առաջնահերթություններն ու գերակա 
խնդիրները` հատկապես կարևորելով ինտենսիվ այ­
գիների հիմնման, բնական պաշարների խնայողա­
բար օգտագործմամբ ձկնաբուծության զարգացման, 
ոռոգման կաթիլային համակարգերի և հակակարկ­
տային ցանցերի ներդրման հարցերը: Անդրադարձ է 
կատարվել նաև երկրում գյուղատնտեսական կենդա­
նիների հաշվառման և համարակալման իրականաց­
ման անհրաժեշտությանը:

Հանդիպման ավարտին ՀՀ գյուղատնտեսության 
նախարարության և ՄԱԿ-ի պարենի և գյուղատն­
տեսության կազմակերպության միջև ստորագրվել է 
§Երկրի առաջնահերթությունների ծրագրային շրջա­
նակը¦ համաձայնագիրը, որով ՊԳԿ-ն աջակցություն 
կցուցաբերի ֆերմերների, անտառային տնտեսութ­

յան մեջ զբաղվածների և ձկնաբույծների մրցունա­
կության բարձրացմանը, ինչպես նաև գյուղական 
բնակավայրերում կենսամակարդակի բարելավմա­
նը: §Մենք կարևորում ենք փոքր ֆերմերների և ըն­
տանեկան գյուղացիական տնտեսությունների դե­
րը Հայաստանում, և համաձայնագիրը ներառում է 
այնպիսի գործողություններ, որոնք ուղղված են այս 
խմբերի աջակցությանը: Միաժամանակ այս համա­
ձայնագիրը կօգնի երկրին պահպանել բնական ռե­
սուրսները և բարելավել աղետներին արձագանքելու 
դիմակայունությունը¦ - նշել է պարոն Յելեն:

Համաձայնագիրը պատրաստվել է ՀՀ գյու­
ղատնտեսության նախարարության, պետական 
այլ կառույցների, դոնոր կազմակերպությունների, 
այդ թվում՝ Եվրոպական Միության, Ավստրիական 
զարգացման գործակալության, Շվեյցարիայի զար­
գացման և համագործակցության գործակալության, 
զարգացման ծրագրեր իրականացնող այլ գործըն­
կերների, ներառյալ՝ ՄԱԿ-ի այլ գործակալություննե­
րի հետ անցկացված խորհրդակցությունների արդ­
յունքում:

Քննարկվել են մարզի 
զարգացման հեռանկարները

   Վարչապետը գյուղատնտեսության նախարար 
Ի. Առաքելյանին հանձնարարել է Գեղարքունիքի 
մարզից ձկնաբուծության առաջարկ ստանալու դեպ­
քում հարցը քննարկել: 

Մարտունու քաղաքապետը` ներկայացնելով հա­
մայնքի զարգացմանն ուղղված քայլերը՝  նշել է, որ 
ունեն քաղաքում կաթի վերամշակման ձեռնարկութ­
յուն ստեղծելու ծրագիր, սակայն անհրաժեշտ են 
ցածր տոկոսադրույքներով վարկային միջոցներ: Նա 
ավելացրել է, որ նման քննարկում երբեք չի եղել և ող­
ջունելի է վարչապետի այս քայլը:

Կարեն Կարապետյանն առաջարկել է ներկայաց­
նել ծրագիր և հավելել, որ նախատեսում են` որոշակի 
բիզնեսներին որոշ ժամանակ վարկային տոկոսի սուբ­
սիսդավորում, բայց նույնպես պետք է հասկանանլ, թե 
դա ի՞նչ է տալու: Անդրադառնալով գյուղատնտեսութ­
յան ոլորտը սուբսիդավորելու վերաբերյալ Վարդենի­
սի քաղաքապետի առաջարկին՝ վարչապետն ընդգծել 
է, որ առաջիկայում կներկայացվի գյուղատնտեսութ­
յան ռազմավարությունը: Կարեն Կարապետյանի 
խոսքով՝ անհրաժեշտ է վերանայել սուբսիդավորման 
հետ կապված սկզբունքները, որովհետև կան և լավ, 
և վատ օրինակներ.  օրինակ՝ երբ սուբիսդավորվել են 
անհեռանկարային ծրագրեր ու ցանկալի մուտիպլի­
կատիվ արդյունք չի ստացվել: 

Սահմանամերձ Ճամբարակի ղեկավարն էլ նշել է, 
որ համայնքում զարգացած է անասնապահությունը,. 
օրական արտադրվում է 20 հազար լիտր կաթ, որը 
հանձնում էին §Աշտարակ կաթ¦ ընկերությանը, իսկ 
մի փոքր մասն էլ` տեղի արտադրողներին: Համայն­
քապետն ավելացրել է, որ վերջիններս արտադրական 
ծավալներն ավելացնելու ցանկություն ունեն՝ չնայած 
§Աշտարակ կաթ¦-ի շուրջ ստեղծված վիճակին: Նշվել 
է նաև, որ §Աշտարակ կաթ¦-ի պարտքը ճամբարակ­
ցիներին կազմում է շուրջ 70 մլն դրամ:

Կարեն Կարապետյանը տեղեկացրել է, որ §Աշ­
տարակ կաթ¦-ն ունի նոր կառավարիչ, ով պաշտոնա­
պես հայտարարել է, և կառավարությունն էլ վերահս­
կողություն է իրականացնելու, որ առաջին հերթին 
պետք է մարվի գյուղացիների պարտքը:

ՀՀ գյուղատնտեսության նախարար Իգնատի 
Առաքելյանն ընդունել է ՀՀ-ում ԱՄՆ-ի արտակարգ և 
լիազոր դեսպան Ռիչարդ Միլսին: Հանդիպմանը ներ­
կա էր նաև ԱՄՆ ՄԶԳ (USAID) հայաստանյան առաքե­
լության տնօրեն Դեբորա Գրիզերը:

Ողջունելով հյուրերին` նախարար Առաքելյանը 
բարձր   է գնահատել   ԱՄՆ կառավարության   ներդ­
րած ջանքերը և տարբեր ծրագրերի ներքո ցուցա­
բերվող օժանդակությունը` ուղղված մեր երկրի գյու­
ղատնտեսության ոլորտի զարգացմանը:

Դեսպան Միլսը նշել է, որ ԱՄՆ կառավարությունը 

բարձր է գնահատում գյուղատնտեսության նախա­
րարության հետ ունեցած երկարամյա գործընկերութ­
յունը, որի հիմքում`  Հայաստանի տնտեսական դրութ­
յան բարելավման ու գյուղական բնակավայրերի ու 
խոցելի խմբերի բնակիչների համար երաշխիքների 
ապահովման ընդհանուր նպատակն է: §Հայաստանի 
գյուղատնտեսության ոլորտի խթանմանն ուղղված 
մեր համատեղ ջանքերը երկուստեք կարևոր են. մենք 
գիտակցում ենք, որ Հայաստանի գյուղատնտեսութ­
յան ոլորտում կա ներուժ և պատրաստ ենք առաջի­
կա տարիներին մեր ներդրումն ունենալ առավել նե­
րառական ու ինքնաբավ տնտեսական զարգացման 
հարցում: Ես իրապես ակնկալում եմ շարունակել մեր 
սերտ համագործակցությունը¦, - հավելել է Ռիչարդ 
Միլսը:

Հանդիպման ընթացքում կողմերը քննարկել են  
գյուղատնտեսության բնագավառում հայ-ամերիկյան  
համագործակցության շրջանակում իրականացվող 
ծրագրերի ընթացքը:

Պարոն Միլսը առանձնացրել է ԱՄՆ գյուղդեպար­
տամենտի օժանդակությամբ Հայաստանում գյու­
ղատնտեսական համատարած հաշվառման իրակա­

նացումը, որի արդյունքների հրապարակումը տեղի 
կունենա առաջիկայում: Այս համատեքստում կողմե­
րը կարևորել են հանրային լայնածավալ իրազեկում 
կազմակերպելու հարցը:

Կողմերն անդրադարձել են նաև գյուղատնտե­
սության ոլորտում մասնագիտական կրթության 
բարձր որակի ապահովման խնդրին` կարևորելով 
§Ագրոբիզնեսի ուսուցման կենտրոնի¦ գործունեութ­
յունը, քննարկել դրա հետագա ֆինանսավորման 
հնարավորությունները:

Հանդիպման շրջանակում ՀՀ գյուղատնտեսութ­
յան նախարարը և ԱՄՆ դեսպանը  նաև մտքեր են փո­
խանակել ոլորտում ապահովագրության ներդրման, 
ջրի խնայողատար համակարգերի կիրառման և եր­
կուստեք հետաքրքություն ներկայացնող մի շարք այլ 
հարցերի շուրջ:  

***
Նախարար Իգնատի Առաքելյանն ընդունել է  նաև 

ՀՀ-ում Հնդկաստանի արտակարգ և լիազոր դեսպան 
Յոգեշվար Սանգվանին:   Հանդիպման ընթացքում 
կողմերը քննարկել են գյուղատնտեսության բնա­
գավառում հայ-հնդկական համագործակցությանն 
առնչվող հարցեր:

Պարոն դեսպանը գոհունակություն է հայտնել 
2016 թվականի հոկտեմբերի 14-ին Երևանում կայա­
ցած գյուղատնտեսության բնագավառում համագոր­
ծակցության հայ-հնդկական աշխատանքային խմբի 
հանդիպման վերաբերյալ` փոխանցելով Հնդկաս­
տանի գյուղատնտեսության և ֆերմերների բարեկե­
ցության նախարարի տեղակալ Ս. Պատտանայակի  
շնորհակալական խոսքերն արդյունավետ և բովան­
դակային աշխատանքի համար: §Հայաստանի և Հնդ­
կաստանի միջև գյուղատնտեսության բնագավառում 
առկա է համագործակցության մեծ ներուժ և  անհրա­
ժեշտ է ակտիվ քայլեր ձեռնարկել աշխատանքային 
խմբի նախանշած ուղղություններով այդ համագոր­
ծակցությունը զարգացնելու համար: Մենք միշտ բաց 
ենք և պատրաստակամ` քննարկելու բոլոր փոխշա­
հավետ առաջարկները¦,- նշել է Ի. Առաքելյանը:

Երկու երկրների պաշտոնյաները կարևորել են 
փոխգործակցության խթանումը բուսաբուծության, 
անասնաբուծության, վերամշակող արդյունաբերութ­
յան և այլ ճյուղերում:

Կողմերը մտքեր են փոխանակել նաև 2017  թվա­
կանին Հնդկաստանում կայանալիք   հայ-հնդկական 
աշխատանքային խմբի երկրորդ նիստին առնչվող 
երկուստեք հետաքրքրություն ներկայացնող մի շարք 
հարցերի շուրջ:

Կոնսոլիդացնել ոլորտի ծրագրերը
ՀՀ գյուղատնտեսության նախարար Իգնատի 

Առաքելյանը հրավիրել էր աշխատանքային խորհր­
դակցություն, որին մասնակցում էին ՀՀ վարչապե­
տի խորհրդական Գագիկ Մարտիրոսյանը, ՀՀ գյու­
ղատնտեսության նախարարի տեղակալներ Ռոբերտ 
Մակարյանը, Աշոտ Հարությունյանը, §Գյուղական 
տարածքների տնտեսական զարգացման-ԾԻԳ¦ ՊՀ, 
Գյուղատնտեսության զարգացման միջազգային հիմ­
նադրամի (IFAD), Գյուղական տարածքների տնտե­
սական զարգացման հիմնադրամի (FREDA),  §ՓՄՁ 
ներդրումներ¦ ՈՒՎԿ ՓԲԸ-ի  և այլ կազմակերպութ­
յունների ներկայացուցիչներ:

§Գյուղատնտեսության ոլորտում տարբեր գերա­
տեսչությունների և միջազգային կառույցների կող­
մից այսօր իրականացվում են բազմաթիվ ծրագրեր, 
որոնք հարկավոր է կենտրոնացնել` առավել արդ­
յունավետ դարձնելու համար: Այս խորհրդակցութ­
յան նպատակն է` քննարկել այդ ծրագրերի կենտ­
րոնացման և համակարգման հնարավորությունը: 
Մարզային այցերի ընթացքում ստանում ենք առա­
ջարկություններ, որոնք հարկավոր է համակարգել 
և շահառուներին ուղղորդել, թե այն որ կազմակեր­
պությանը պետք է ներկայացնել¦, - նշել է նախարար 
Իգնատի Առաքելյանը: 

Միաժամանակ նախարարը վստահություն է 
հայտնել, որ տարբեր գերատեսչությունների ու կազ­
մակերպությունների ուժերի կոնսոլիդացման և հա­
մատեղ աշխատանքի շնորհիվ հնարավոր կլինի 
խուսափել ավելորդ խոչընդոտներից և ապահովել 
ծրագրերի բարեհաջող ընթացքը: 

Քննարկումների արդյունքում Իգնատի Առաքել­
յանն առաջարկել է ՀՀ գյուղատնտեսության նախա­
րարի տեղակալ Ռոբերտ Մակարյանին վերապահել  
գյուղատնտեսության ոլորտում ծրագրերի համա­
կարգման իրավասությունը: Նախարարը նաև տեղե­
կացրել է, որ գյուղատնտեսության ոլորտում իրակա­
նացվող ծրագրերի վերաբերյալ տեղեկատվությունը 
ֆերմերների համար առավել հասանելի և մատչելի 
դարձնելու նպատակով նախատեսվում է հրապարա­
կել նախարարության կայքում:

Խորհրդակցության ընթացքում անդրադարձ է 
կատարվել նաև ընթացիկ և  նախատեսվող ծրագրե­
րին, քննարկվել են պետական գերատեսչությունների 
միջև համագործակցության սերտացմանն ու համա­
տեղ գործունեությանն առնչվող հարցեր: 

ՀՀ գյուղատնտեսության նախարար Իգնատի 
Առաքելյանը հանդիպել է սուպերէլիտային և էլիտա 
ցորենի սերմարտադրողների հետ` Հայաստանում 
սերմնաբուծության և սերմարտադրության ծրագրե­
րի իրականացման ընթացքն ու առաջիկա խնդիրնե­
րը քննարկելու նպատակով: 

Հանդիպմանը ներկա էին` նախարարի տեղակալ 
Աշոտ Հարությունյանը, ՀՀ ԳՆ §Սերմերի գործակա­
լություն¦ ՊՈԱԿ-ի տնօրեն Վլադիմիր Մանուկյանը, 
§Բանջարաբոստանային և տեխնիկական մշակա­
բույսերի գիտական կենտրոն¦ ՊՈԱԿ-ի տնօրեն Գա­
յանե Սարգսյանը, §Գյումրիի սելեկցիոն կայան¦ 
ՓԲԸ-ի տնօրեն Ռուբիկ Կարախանյանը և ոլորտի այլ 
ներկայացուցիչներ:

Հանդիպմանը, մասնավորապես, անդրադարձ է 
կատարվել հանրապետությունում տեղական սերմ­
նաբուծության զարգացմանը, բերքատվության 
բարձրացման նպատակով որակյալ սերմացուի ար­
տադրությանը, սերմերի ինքնարժեքի նվազեցման 
ուղղությամբ իրականացվելիք քայլերին, ոլորտում 
գյուղատնտեսական նորագույն տեխնիկայի ներդր­
մանն առնչվող և այլ հարցերի: 

Քննարկվել են նաև ներկրման համար առավել 
նպատակահարմար սուպերէլիտային սորտերի սեր­
մերի հարցը, ցանքաշրջանառության ապահովման 
համար ձեռնարկվող միջոցառումները:  

Քննարկումների արդյունքում առանձնացվել են 
սերմնաբուծության ոլորտի հետագա զարգացման 
համար հիմնարար նշանակություն ունեցող առանց­
քային կետերը, այդ թվում` հացահատիկի մշակութ­
յան կարևորությունը` ցանքաշրջանառության և 

պարենային անվտանգության ապահովման նպա­
տակով, պետության աջակցության շարունակակա­
նությունը` ուղղված ոլորտի զարգացմանը, տեղական 
արտադրողների կողմից սելեկցիոն աշխատանքների 
կազմակերպումը, մեխանիզացիայի պարկի վերա­
զինման անհրաժեշտությունը, ապահովագրության 
մեխանիզմի մշակումը, պայմանագրային հիմունք­
ներով գնային քաղաքականության կարգավորումը, 
ինչպես նաև  գյուղատնտեսական տեխնիկայի ազա­
տումը ԱԱՀ-ից:

Նախարարն առաջարկել է հաշվարկել և Աշոտ 
Հարությունյանին ներկայացնել 2017 թվականի գար­
նանացանի և աշնանացանի համար անհրաժեշտ  
ցորենի և այլ սերմերի պահանջարկը, ինչպես նաև 
պարբերաբար կազմակերպել նման ձևաչափով հան­
դիպումներ` ընթացիկ խնդիրները քննարկելու և օպե­
րատիվ լուծումներ տալու նպատակով: 

Աջակցել փոքր և միջին բիզնեսի 
ներկայացուցիչներին

ՀՀ գյուղատնտեսության նախարար Իգնատի 
Առաքելյանն ընդունել է Շվեյցարիայի զարգացման և 
համագործակցության գործակալության (ՇԶՀԳ) Հա­
րավային Կովկասի տարածաշրջանային գրասենյա­
կի ղեկավար Օլիվյե Բուրկիին:

Հանդիպման սկզբում վերահաստատելով ՇԶՀԳ 
պատրաստակամությունը շարունակել բազմակողմ 
համագործակցությունը ՀՀ գյուղատնտեսության նա­
խարարության հետ` պարոն Բուրկին նշել է, որ Գոր­
ծակալության հիմնական նպատակներն են` խթանել 
Հայաստանում ձեռնարկատիրական գործունեութ­
յունը` աջակցելով փոքր և միջին բիզնեսի ներկա­

յացուցիչներին, նպաստել երկրում արժեշղթաների 
զարգացմանը և շուկաների հասանելիության ապա­
հովմանը: 

Ներկայացնելով հանրապետության մի շարք 
մարզերում` մասնավորապես Սյունիքում Գործակա­
լության կողմից իրականացվող ծրագրերի բարեհա­
ջող ու արդյունավետ ընթացքը, Օլիվյե Բուրկին ընդգ­
ծել է շվեյցարական կողմի նպատակադրությունը, 
այն է` ընդլայնել ծրագրերի շրջանակները: Նա նաև 
շեշտել է, որ ՇԶՀԳ-ն հետաքրքրված է առևտրի և գյու­
ղատնտեսության ոլորտներում Հայաստանի և Վրաս­
տանի միջև հարաբերությունների ընդարձակմամբ և 
ամրապնդմամբ:

Նշելով, որ կենդանիների հաշվառումն ու համա­
րակալումն այսօր ոլորտի առաջնահերթ խնդիրներից 

է, որի լուծումը կարևորվում է հատկապես սննդամ­
թերքի անվտանգության ապահովման տեսանկյու­
նից` ՀՀ գյուղատնտեսության նախարար Իգնատի 
Առաքելյանն առաջարկել է այս խնդրի շուրջ կազմա­
կերպել համատեղ քննարկում բոլոր շահագրգիռ կող­
մերի մասնակցությամբ:

Անդրադարձ է կատարվել նաև ՇԶՀԳ աջակցութ­
յամբ Հայաստանում իրականացվող նախաձեռնութ­
յուններին, այդ թվում` Սյունիքի և Վայոց ձորի մար­
զերի 100 գյուղական համայնքներում իրականացվող 
§Անասնապահության զարգացում Հայաստանի հա­
րավում 2014-2020 թթ.¦, §Շուկաներ Մեղրիի համար¦ 
ծրագրերին, ինչպես նաև քննարկվել են գյուղատն­
տեսության ոլորտին առնչվող այլ հարցեր: 

Շարունակվում է խաղողի մթերումների դիմաց պարտքերի մար­
ման գործընթացը. մարվել է շուրջ 675 մլն դրամ գումար: ՀՀ գյու­
ղատնտեսության նախարարությունը տեղեկացնում է, որ նախորդ 
տարվա ընթացքում խաղողի մթերումների դիմաց գոյացած պարտ­
քերի մարման գործընթացը  շարունակվում է:

Մասնավորապես, նախորդ երկու ամիսների ընթացքում կատար­
ված մարումների արդյունքում, սեպտեմբեր ամսին առկա 820 մլն ընդ­
հանուր պարտքը նվազել է` հասնելով 145.2 մլն դրամի: Ս.թ դեկտեմ­
բերի 7-ի դրությամբ, գյուղացիական տնտեսություններին պարտքեր 
ունեն  թվով 9 ընկերություններ: 

ՀՀ գյուղատնտեսության նախարարությունը ևս մեկ անգամ հոր­
դորում է վերամշակող ձեռնարկություններին` առավելագույնը մինչև 
տարեվերջ  ամբողջությամբ կատարել գյուղացիական տնտեսություն­
ների նկատմամբ ունեցած ֆինանսական պարտավորությունները: 

2016 թվականի դեկտեմբերի 2-ի դրությամբ, Հայաստանից Իրանի Իսլամական Հան­
րապետություն է արտահանվել շուրջ 2179.0 տոննա մանր եղջերավոր կենդանիների միս` 
2015 թվականի ամբողջ տարվա  681.8 տոննայի դիմաց, որից 1025 տոննան արտահանվել 
է սեպտեմբերի 22-ից հետո ընկած ժամանակահատվածում:

Ս.թ. հոկտեմբերի 18-ին ՀՀ գյուղատնտեսության նախարար Իգնատի Առաքելյանն ըն­
դունել է Հայաստանում ԻԻՀ արտակարգ և լիազոր դեսպան Սեյեդ Քազեմ Սաջադիին` հայ-
իրանական համագործակցության հետագա ուղիները քննարկելու նպատակով:

Հանդիպման ընթացքում անդրադարձ է կատարվել միջգերատեսչական աշխատան­
քային խմբի գործունեության խթանմանը` կարևորելով համագործակցության ակտիվա­
ցումը անասնաբուծության, սերմնաբուծության,   ջերմոցային տնտեսությունների զար­
գացման, ծաղկաբուծության և ձկնաբուծության ճյուղերում:

Հարկ է նշել, որ այժմ Հայաստանում է գտնվում ԻԻՀ Գիլան նահանգի առևտրատնտե­
սական հարաբերությունների զարգացման խումբը` ձկնաբուծության, թռչնաբուծության և 
այլ ճյուղերում երկկողմ հարաբերությունների ընդլայնման հարցերը  ՀՀ գյուղատնտեսութ­
յան նախարարության պատասխանատուների հետ քննարկելու նպատակով:

ÎðÂ²Î²Ü
Ուսանողը բուհինն է, 

մասնագետը՝ երկրինը
Ասել է, թե միասին ու համատեղ պետք է ջա­

նանք ու կրթենք կայացած, տեսական գիտելիք­
ներով ու գործնական հմտություններով զինված 
երիտասարդ, աշխատաշուկայում մրցունակ մաս­
նագետներ։ Միայն լսարանում, ուսումն ական լա­
բորատորիայում՝ թեկուզ ամենաժամանակակից 
զինվածությամբ, անհնար է կադրեր պատրաստել 
կիրառական բնույթ ունեցող այնպիսի մի ոլորտի 
համար, ինչպիսին գյուղատնտեսությունն է։

Այդ է պատճառը, որ Հայաստանի ազգային ագ­
րարային համալսարանում միշտ կարևորվել են հան­
դիպումն երը, քննարկումն երը՝ վերամշակող ձեռնար­
կությունների ներկայացուցիչների, գործատուների 
հետ։ Սակայն, այս տարի առավել համընդգրկուն ու 
ներկայացուցչական էր համալսարան հրավիրված­
ների կազմն ու աշխարհագրությունը։ Կազմը ներ­
կայացուցչական էր, մտքերի փոխանակումը՝ բաց, 
շիտակ, առանց երկիմաստության։ Քննարկումն երը 
կազմակերպվեցին ըստ խումբ-մասնգիտություն­
ների՝ ագրոնոմիական, անասնաբուծական-անաս­
նաբուժական, տեխնոլոգիական, ջրային ու հողային 
պաշարների օգտագործման, բարելավման։ 

Եվ բուհի ղեկավարության, և  հրավիրվածների 
մտահոգությունն ու ձգտումը մեկն էր` ուսումն ական 
պլանները, առարկայական  ծրագրերը, ուսումն ա­
կան, արտադրական, նախադիպլոմային պրակտի­
կաները առավելագույնս պետք է նպաստեն ապագա 
մասնագետի հիմն արար գիտելիքների, փորձառութ­
յան ձևավորմանը, մասնագետի կայացմանը։ Թեև 

ՀԱԱՀ-ի պրակտիկաների ժամաքանակը նկատելիո­
րեն և օրինաչափորեն մեծ է, սակայն, մասնակիցնե­
րը ցանկալի էին համարում ու չէին բացառում նախ­
կինում ընդունված աշխատանքային կիսամյակների 
վերաներդրումը։ Այն հնարավորություն է ընձեռում, 
որ ուսանողները հիմն ովին ծանոթանան իրենց ընտ­
րած մասնագիտության առանձնահատկություններին, 
նրբություններին, անգամ դժվարություններին։ Գործա­
տուների զգալի մասը պատրաստակամություն է հայտ­
նել  դռները բաց պահել ուսանողների առջև, որոնցից 
լավագույնների կրթության հետագա ընթացքին, աճին 
կհետևեն ուշադրությամբ ու կապահովեն աշխատան­
քով։ Իսկ մասնագետների պահանջ շատ կա՝ բույսերի 
պաշտպաններ, փակ գրունտի ագրոնոմն եր, գյուղտեխ­
նիկայի շահագործողներ, ճարտարագետներ, անաս­
նաբույծներ, անասնաբույժներ, սննդի վերամշակման 
տեխնոլոգներ։ Այս ամենի տրամաբանական ամփո­
փումն էր` ՀՀ կառավարության հանձնարարականի 
համաձայն կազմակերպված քննարկումը տարածքային 
կառավարման նախարարությունում՝ Դավիթ Լոքյանի, 
գյուղատնտեսության նախարար Իգնատի Առաքելյանի, 

փոխնախարարներ Վաչե Տերտերյանի, Ռոբերտ Մա­
կարյանի, մարզպետների մասնակցությամբ: ՀԱԱՀ 
աշխատանքային թիմը` ռեկտոր Արշալույս Թար­
վերդյանի ղեկավարությամբ, վերջին հինգ տարի­
ներին բուհը ավարտածների վիճակագրությունն էր 
պատրաստել` ըստ մարզերի  և  մասնագիտություն­
ների:

Երեք կարևոր հարց էր դիտարկվում, մարզերը 
ագրարային ոլորտի ինչ մասնագետի կարիք ունեն, 
ինչ նոր մասնագիտություն կառաջարկեին ընդգրկել 
բուհի կրթական ծրագրերի ցանկում, և արտադրութ­
յունում աշխատող մասնագետների ու ֆերմերների 
վերապատրաստման համակարգի արմատական բա­
րելավում: Այն, որ գյուղական համայնքները անաս­
նաբույծի, անասնաբույժի, ագրոնոմի, սննդի վերամ­
շակման տեխնոլոգի կարիք ունեն, անվիճելի է: Վեր­
ջին տարիներին ՀԱԱՀ-ում նպատակային տեղեր էին 
սահմանված համայնքների համար: Մեկ գլխավոր 
մտայնություն էր ընկած այս ձեռնարկի հիմքում, որ 
ավարտած մասնագետը վերադառնա հայրենի գյուղ 
ու նպաստի իր փոքր հայրենիքի տնտեսության զար­
գացմանը: Սակայն, սա լուծման մեկ, բայց ոչ բավա­
րար ուղի է: Ցանկալի է, որ համայնքները գյուղատն­
տեսության աջակցության մարզային կենտրոնները, 
համալրված լինեն գյուղատնտեսական կրթություն 
ստացած կադրերով, որոնք լավ կհասկանան իրենց 
եզերքի առանձնահատկությունները: 

Որպեսզի մարզերում կադրերի, պահանջվող 
մասնագետների, թափուր աշխատատեղերի պատկե­
րը պարզ լինի, իբրև առաջին քայլ, մարզպետներին 
հանձնարարվեց մեկշաբաթյա ժամկետում ներկայաց­
նել առաջարկները: Հստակ է մի բան, այս խնդիրները 
կարող ենք լուծել միասնաբար, համատեղ  ջանքերով:

Ա. Խուդավերդյան

Արգենտինա – Հայաստան տեխնիկական հա­
մագործակցության առաքելություն ծրագրի շրջա­
նակներում, նոյեմբերի  28-ից դեկտեմբերի 2-ը, մեր 
հանրապետությունում իրականացվեց «Ագրոգի­
տասփյուռի համակարգի ամրապնդման մեթոդների 
բարելավման» նախագծի  քննարկումը (Fo.Ar 6422): 
Այնուհետև ՀՀ գյուղատնտեսության նախարարութ­
յունում տեղի ունեցավ ծրագրի շնորհանդեսը: Հան­
դիպմանը մասնակցում էին Հայաստանում Արգեն­
տինայի դեսպան  Գոնզալո Ուրրիոլաբեիտիան, ՀՀ 
ԳՆ Արտաքին կապերի վարչության պետ Անդրանիկ 
Պետրոսյանը, ԳԾԻԳ ՊՀ-ի   տնօրենի  պաշտոնա­
կատար  Գեղամ   Գևորգյանը, ԳԱՀԿ տնօրեն Աշոտ 
Վահանյանը և ծրագրի   այլ  շահառուներ:	

Ողջունելով ներկաներին` դեսպանը կարևորել է 4 
օրերի ընթացքում բազմաթիվ հանդիպումն երի առա­

քելությունը` խորհրդատվական համակարգի և մար­
զերում կոոպերացիաների ձևավորման հարցում: Այ­
նուհետև INTA ծրագրի առաքելության անդամն եր գյու­
ղատնտես ինժեներ Խորխե Գոետտեն և տնտեսագետ 
Ագուստինա Մալվիդոն մանրամասն ներկայացրել են  
INTA-ի նպատակներն ու առաքելությունը:  Այն ինքնա­
վար հասարակական մարմին է, ստեղծվել է 1956 թ.` 
Ագրոարդյունաբերության նախարարության ներքո: 
Ծրագրի նպատակն է` զարգացող երկրներում խթանել 

գիտասփյուռի քաղաքականության վերաբերյալ փոր­
ձի և գիտելիքների փոխանակմանը, ասոցիատիմիզմի 
եղանակներին և փոխանցել կոոպերատիվիզմի հաջող 
փորձը: 

Մասնագետների տեղեկացմամբ, առաքելության  
հիմն ական  դրույթներն են` ագրոգիտասփյուռի քաղա­
քականությունն ու արգենտինական փորձը: Այն իրենից 
ներկայացնում  է  ռազմավարությունն ու մարտահրա­
վերները, Արգենտինայի դեպքում` INTA-ի ներկայացու­
մը, կառուցվածքն ու կազմակերպումը, INTA-ի ներկա­
յիս մոտեցումը` տարածաշրջանային զարգացումն ու 
նորարարությունը, INTA-ի գիտասփյուռի համակարգի 
կազմակերպումը,  աշխատանքային ռազմավարութ­
յունը` տարածաշրջանային նախագծերի և գյուղական 
զարգացման ազգային ծրագիրը:

Ներկաները տեղեկացան նաև գյուղական ոլոր­
տում  ասոցիատիմիզմի եղանակներին: Դրանք են` 
որպես ռազմավարություն` միավորվել աճի և տեղե­
կատվության փոխանակման համար, 23 տարի Արգեն­
տինայում գործող գյուղական փոփոխության ծրագիր 
(խմբեր, որոնք համատեղ են օգտագործում, վաճառում 
և գնում գյուղտեխնիկան, համատեղ գործողություննե­
րի զարգացման հաջողություններն ու դժվարություննե­
րը), կոոպերատիվն եր ստեղծող ասոցիացված խմբեր և 
ավելացված արժեք: Հանդիպման ընթացքում կարևոր­
վեց նաև կոոպերատիվիզմում հաջողված և համատեղ 
փորձը` զարգացած և զարգացող երկրներում: 

Խոսելով  INTA-ի  ձևավորման ու նպատակների 
մասին` Ագուստինա Մալվիդոն անդրադարձավ նաև 
Արգենտինայում գիտասփյուռի զարգացմանն ու գոր­
ծառույթների առավելություններին, ինչպես նաև գյու­
ղատնտեսական բիզնեսի և գյուղական կյանքի ար­
դիականացմանն  ու բարելավմանը: Մասնագետն 
անդրադարձավ նաև կոոպերատիվն երին կից գյու­
ղատնտեսական արտադրողների գործունեությանը: 
INTA-ի  տարածքում գործում են` կենտրոնակայան, 15 
տարածաշրջանային կայաններ, 50 փորձարարական 
կայաններ,  364 գիտասփյուռի գրասենյակներ, 6 հե­
տազոտական կենտրոններ, 22 գիտահետազոտական 
ինստիտուտներ, 2 մասնավոր կազմակերպություններ: 

Գիտասփյուռի համակարգում ներգրավված են Ար­
տադրողների կազմակերպություններ, համալսարան­
ներ, մարզային կառավարություններ, հանրային ազ­
գային քաղաքականությունը և վերջապես` հենց INTA-ն:

Գիտասփյուռի համակարգում գործում են շուրջ 
1450 մասնագետներ, 300 տեխնիկներ, 170 աջակցող 
անձնակազմ և մոտ 100 պրակտիկանտներ: Գործող 
մասնագետների մոտավորապես 25 %-ն ունի մաս­
նագիտացում` մագիստրոսի կամ դոկտորի գիտական 
աստիճան: Գիտասփյուռի  համակարգն ունի նաև փու­
լեր` կազմակերպչական և տեխնոլոգիական նորարա­
րություն, խմբակային մարտավարություն, նախագծեր,  

զանգվածային  միջոցներ, տեխնոլոգիական փաթեթ­
ներ, արտադրող և ընտանիք: 

Հանդիպման ընթացքում ներկաները ծանոթա­
ցան  նաև գյուղական զարգացման դաշնային աջակ­
ցության ծրագրի գործիքակազմին` խոցելի ընտանիք­
ների հետ միասին` պտղատու այգու ծրագիր  (MDS-ի 
ֆինանսավորմամբ), ծրագրեր փոքր հողատերերի 
համար, ծրագրեր` ընտանեկան բիզնեսով  զբաղվող­
ների համար, լոկալ զարգացման աջակցության ծրագ­
րեր,  ինտեգրված ծրագրեր և Cambio Rural խմբեր` 
անցման փուլում գտնվող կապիտալացված, ընտանե­
կան  ֆերմերների և ՓՄՁ-ի հետ  (ֆինանսավորում է 
MINAGRO-ն):

Լիանա  Շահնազարյան

ՀԱՍՈՒՅԹԸ ԿՆՎԻՐԱԲԵՐՎԻ ՀԱՄԱՅՆՔՆԵՐԻ ԶԱՐԳԱՑՄԱՆԸ
Օրերս Հայաստանի երիտասարդ 

կանանց ասոցիացիան (ՀԵԿԱ ) կազ­
մակերպել էր արդեն ավանդույթ դար­
ձած բարեգործական տոնավաճառ` 
նվիրված Ամանորի և Սուրբ Ծննդյան 
տոներին: Տոնավաճառի մասնակից­
ներն ու այցելուները հյուրընկալվեցին 
Բեսթ Վեսթերն Կոնգրես հյուրանոցի 
հարմարավետ սրահներում, որտեղ 
հնարավոր եղավ պատշաճ մակարդա­
կով ցուցադրել ողջ տեսականին: 

Մասնակցում էին ոչ միայն Երևա­
նում, այլև հանրապետության մարզե­
րում գործող արտադրության տարբեր 
մասնագիտացում ունեցող կազմակեր­
պությունների ներկայացուցիչներ: Տո­
նավաճառին մասնակցում էին նաև 
տարբեր երկրների մշակույթը ներկա­
յացնող դեսպանատներ (ԱՄՆ, Լիտվա, 
Շվեյցարիա, Բրազիլիա, Չինաստան, 
Արաբական Միացյալ Էմիրություններ 
և այլն), տեղական և միջազգային կազ­
մակերպություններ (ՄԱԿ-ի փախստա­
կանների հարցերով գրասենյակը, որն 
աջակցել է միջոցառման կազմակերպ­
մանը), ՀԿ-ներ, ինչպես նաև սիրիահայ 
արտադրողներ: Տոնավաճառի հաճա­
խորդների համար գործում էր մանկա­
կան անկյունը:

Մեծ թվով տաղավարներ էին հատ­
կացվել սիրիահայերին, ովքեր ներկա­
յացնում էին ոչ միայն հայկական, այլև` 
արաբական խոհանոցի ցուցադրան­
մուշներ: Թխվածքների հարուստ տեսա­
կանիով էր հանդես եկել նաև Աբովյան 
քաղաքում գործող «Ագապի Օհանյան» 
ԱՁ–ն: Ագապին պատրաստում է հար­
սանեկան, կնունքի, տոնական, ինչպես 
նաև մանկական տորթեր, շոկոլադե, 
սերուցքային, մրգային և այլ միջուկ­
ներով կեքսեր, կազմակերպում է նաև 
ֆուրշետներ: Նույն տաղավարում էր 
ներկայացված նաև նրա քրոջ` Նազանի 
Օհանյանի «Լուսեվա» ապրանքանիշով 

արտադրանքը` տոնական անձեռոցիկ­
ներ: Երիտասարդ ձեռներեցների կար­
ծիքով, գործարարության զարգացման 
համար արտաքին ներդրումն երի և հա­
մագործակցությունների ընդլայնման 
անհրաժեշտություն կա: 

Ինչպես միշտ հարուստ, գրավիչ ու 
բազմազան էր  «Սուխաֆրուկտի Ալլա» 
ապրանքանիշը կրող չրերի և ավան­
դական քաղցրավենիքների տաղավա­
րը: Ալլա Ղազարյանը ցուցահանդեսի 
ամենամյա մասնակիցներից է, քանի 
որ նրա արտադրանքն արդեն ճանաչ­
վել և մեծ պահանջարկ է վայելում սպա­
ռողների շրջանում: ՀՀ Արագածոտնի 
մարզի Աղձք գյուղում գործող փոքրիկ 
ընկերությունն արտադրանքի արտա­
հանման հետ կապված խնդիր ունի, քա­
նի որ մեծ ծավալ ապահովելու համար 
պետք է ընդլայնել արտադրությունը: Տի­
կին Ալլայի կարծիքով` այդ նպատակով 
պետք է տեխնիկապես վերազինել չո­
րացման արտադրամասը, կիրառել նոր 
տեխնոլոգիաներ: «Ցանկալի է կառուցել 
արևային ջերմոց-չորանոց, արդյունքում 
կկրկնապատկվեր արտադրության ծա­
վալը: Սակայն դրա համար բավարար 
չեն փոքր արտադրամասի ֆինանսա­
կան միջոցները»,- նշում է Ալլա Ղազար­
յանը: Արտադրամասն իր գործունեութ­

յամբ նպաստում է տարածաշրջանում 
այգետարածքների ընդլայնմանը, քանի 
որ, բացի սեփական այգետարածքնե­
րից ստացված բերքից, արտադրության 
կազմակերպման համար հումքը մթե­
րում են նաև գյուղացիական այլ տնտե­
սություններից: 

Արտադրանքի արտահանման ծա­
վալի հետ կապված` դժվարություններ 
ունի նաև չորացրած մրգերի և բանջարե­
ղենի արտադրությունում մասնագիտաց­
ված «SunGoods» ընկերությունը, որը 
գործում է ՀՀ Արմավիրի մարզի Մյաս­
նիկյան գյուղում: Տնօրեն Աշոտ Ասլիկյա­
նը նշեց, որ ընկերությունը ոչ մի կերպ 
չի կարողանում ապահովել արտահան­
ման համար պահանջվող քանակությու­
նը, իսկ փոքր ծավալով արտահանումը 
պարզապես նպատակահարմար չէ: Ար­
դեն մեկ տարի է, ինչ կազմակերպում են 
նաև օրգանական չրերի արտադրութ­
յուն, որի պահանջարկը ևս մեծ է ար­
տերկրում: Մրգերի և բանջարեղենի չո­
րացումն իրականացնում են փակ համա­
կարգով սարքավորումն երի մեջ` էլեկտ­
րական հոսանքի կամ գազի կիրառման 
ճանապարհով: Սակայն երկու դեպքում 
էլ ստացվում է բարձր ինքնարժեքով չիր: 
Վանաձորից Լուսինե Բարաթյանը տո­
նավաճառում ներկայացրել էր իր պատ­
րաստած կիսաֆաբրիկատները, ինչպես 
նաև համտեսի էր ներկայացրել հավի, 
տավարի մսով քյուֆթաները, որոնք մեծ 
հավանության արժանացան: Լուսինեն 
նորույթների սիրահար է և նախատե­
սել է ընդլայնել արտադրատեսականին: 
Ցուցահանդեսում  նա արտադրանքի   
մեծ թվով պատվերներ ստացավ: «Կա­
նայք հիմն ականում կարիքից ելնելով են 
զբաղվում բիզնեսով, սակայն դա օգնում 
է մեզ` լինել ավելի ուժեղ և հաղթահարել 
կյանքի բոլոր խոչընդոտները»,- համոզ­
ված է Լուսինեն:

Ֆրանսիացի խոհարար Ֆրանսիս 

Էքհոութը, ով տոնավաճառում ներկա­
յացրել էր ազգային ուտեստներ և թխ­
վածքներ, նշեց, որ շատ է հավանում նաև 
հայկական խոհանոցը, ճաշատեսակնե­
րից` հատկապես տոլման և նախատեսել 
է կազմակերպել նաև վերջինիս արտադ­
րությունը: Վարդենիսից «Մասրիկ» կա­
նանց խումբը վաճառահանել էր սեփա­
կան արտադրության մրգեր, բանջարե­
ղեն և չրեր: Իսկ «Կանտատա» ընկերութ­
յունը հանդես էր եկել ներկրված թեյերի 
և սուրճի հարուստ տեսականիով: Բնա­
պահպանորեն մաքուր բուսական թեյե­
րի ցուցադրում և վաճառք էր իրակա­
նացնում «Դարման» ընկերությունը: Ուր­
ցը, դաղձը, ուրցադաղձը, խնկածաղիկը 
և այլ բուսատեսակներ հավաքվել են ՀՀ 
Տավուշի, Լոռու, Սյունիքի և այլ մարզերի 
ալպյան գոտիներից: Բարեգործական 
տոնավաճառի այցելուները հնարավո­
րություն ունեցան համտեսելու ՀԵԿԱ-ի 
կողմից հիմն ադրած «ԼԱՎ» թեյ սոցիա­
լական ձեռնարկության` Հայաստանի 
բարձրադիր մարգագետիններից հա­
վաքված խոտաբույսերից պատրաստ­
ված թեյերը: Այցելուները ծանոթացան 
նաև ՀԵԿԱ-ի նախաձեռնությամբ ՀՀ 
Լոռու մարզի Ախթալա քաղաքում հիմ­
նադրված «Նուռիկ» զբոսաշրջության 
զարգացման կենտրոնի գործունեությա­
նը: Կենտրոնն աշխատանքով է ապահո­
վել հաշմանդամության խնդիր ունեցող 
6 անձի: «Հանգանակված գումարնե­
րը տրամադրվում են ՀԵԿԱ-ի հետագա 
ծրագրերի իրականացմանը: Վերջին 
2 տարիներին դրանք ուղղվել են մեր 
երկրում կանանց սոցիալ-տնտեսական 
վիճակի բարելավմանը, ինչպես նաև 
սոցիալական ձեռներեցության զարգաց­
մանը»,- պատմում է ՀԵԿԱ-ի նախագահ 
Լիլիթ Ասատրյանը: ՀԵԿԱ-ն բարեգոր­
ծական տոնավաճառներ է կազմակեր­
պում` սկսած 2010 թ.-ից: 

Նելլի Սահակյան 

Վերջերս ՀՀ ԳԱԱ Բուսաբանության ինստի­
տուտի նիստերի դահլիճում կայացավ ուսուցում` 
«Հայաստանում բարձր     բնապահպանական   
արժեք     ունեցող   անտառների (ԲԲԱԱ)   ընտ­
րություն, քարտեզագրում և գնահատում» թե­
մայով: Ուսուցմանը մասնակցում էին` ՀՀ Բնա­
պահպանության   նախարարության, Կենսա­
ռեսուրսների կառավարման գործակալության, 
Բնապահպանական ծրագրերի իրականացման 
գրասենյակ ՊՀ-ի, ՀՀ գյուղատնտեսության նա­
խարարության «Հայանտառ»   ՊՈԱԿ-ի, «Ան­
տառային պետական մոնիթորինգի կենտրոն»  
ՊՈԱԿ-ի, ՀՀ ԳԱԱ Բուսաբանության ինստի­
տուտի, Հայաստանի ազգային ագրարային հա­
մալսարանի, Միավորված ազգերի կազմակեր­
պության զարգացման ծրագրի (ՄԱԶԾ/UNDP), 
«Էյ Թի Փի», «Երիտասարդ անտառաբույծների 
միավորում» և Հայկական բուսաբանական ըն­
կերություն ՀԿ-ների ներկայացուցիչներ՝ ավելի 
քան 30 մասնակից:

Ուսուցման ընթացքում ներկայացվեց  «Հա­
յաստանում բարձր բնապահպանական արժեք 
ունեցող անտառների ընտրության և առանձ­
նացման գործնական ուղեցույցը»՝ պատրաստ­
ված «Կենսաբազմազանության և լանդշաֆտների 
պահպանության միավորում» ՀԿ-ի և WWF-Հա­
յաստանի կողմից, ENPI-FLEG II ծրագրի շրջա­
նակներում, Ավստրիական զարգացման համա­
գործակցության ֆինանսավորմամբ:

Մանրամասն ներկայացվեցին ուղեցույցում 
տեղ գտած ԲԲԱԱ ընտրության ազգային չափա­
նիշները: Ընդհանուր առմամբ, ուղեցույցը միտ­
ված է մեթոդական հիմքերի ստեղծմանը, որոնք 
կօգնեն բացահայտելու կենսաբազմազանության 
պահպանության և տեղական բնակչության առօր­
յա պահանջները բավարարող էական և անփո­
խարինելի դեր ունեցող արժեքավոր անտառային 
տարածքները։ Այնուհետև ներկայացվեցին չա­
փանիշների փորձարկման արդյունքները՝ Տավու­
շի մարզի Նոյեմբերյանի անտառտնտեսությու­
նում ընտրված պիլոտային տարածքի վրա: Հարց 
ու պատասխանների միջոցով տրվեցին մասնա­
կիցներին հուզող մի շարք հարցերի պարզաբա­
նումն եր: Տպագրված ուղեցույցը տրամադրվեց 
ուսուցման մասնակիցներին: Այն տրամադրվելու 
է նաև համապատասխան պետական կառույց­
ներին և ԲԲԱԱ-ների հարցին առնչվող կազմա­
կերպություններին: Ուղեցույցը նախատեսվում է 
անտառում գործնական միջոցառումն եր իրակա­
նացնողների, որոշումն եր ընդունողների, ինչպես 
նաև գիտնականների, տեղական համայնքների 
ներկայացուցիչների և ընդհանրապես` անտառի 
հիմն ախնդիրներով հետաքրքրվող կազմակեր­
պությունների ու անձանց համար:

ENPI-FLEG II ծրագրի ԲԲԱԱ-ին առնչվող 
առաջադրանքի շրջանակներում աջակցություն է 
տրամադրվում է նաև Հայաստանում ԲԲԱԱ-ների 
ազգային չափանիշների վերաբերյալ ՀՀ կառա­
վարության արձանագրային որոշման նախագծի 
մշակմանը: Մշակված ԲԲԱԱ ազգային սկզբունք­
ներն ու  չափանիշներն արդեն մոտ ապագայում 
գործնականում կիրառվելու են ՄԱԶԾ-ԳԷՀ-ի իրա­
կանացվող ծրագրում: Դրանով նախատեսվում է 
հյուսիսային և հյուսիս-արևելյան Հայաստանում 
անտառտնտեսությունների կառավարման պլան­
ների թարմացման ժամանակ առանձնացնել 
տարբեր տիպերի ԲԲԱԱ-ներ: Այն կարող է ապա­
հովել, որպեսզի անտառային կենսաբազմազա­
նության արժեքներն ավելի լավ հաշվի առնվեն  
անտառկառավարման պլաններում և դրանցով 
նախատեսվող գործողություններում:

www. armenia.panda.org

Մեր հանրապետությունում գյուղատնտեսության զարգացմանը մեծապես կարող է նպաս­
տել գյուղատնտեսական կոոպերատիվն երի կազմակերպումը: Սակայն ի՞նչ միջոցներով, որո՞նք 
են այդ խոչընդոտներն ու խանգարող հանգամանքները և ի՞նչը կարող է խթանել գործի իրա­
գործմանը:

Այս և մի շարք այլ հարցերի քննարկմանն էր 
ուղղված Հայաստանի ազգային ագրարային հա­
մալսարանում Ագրարային քաղաքականության 
և տնտեսագիտության հետազոտական կենտրո­
նի կազմակերպած` «ՀՀ-ում գյուղատնտեսական 
կոոպերատիվն երի կազմակերպման խնդիրները 
և լուծման ուղիները» խորագրով քննարկումը, 
որը վարում էր նույն կենտրոնի տնօրեն, Ագրա­
րային քաղաքականության և խորհրդատվութ­
յան ամբիոնի վարիչ Ա. Ե. Ոսկանյանը: Հանդիպ­
մանը ներկա էին` Ագրարային համալսարանի 
ռեկտոր Ա. Թարվերդյանը, համալսարանի ղե­
կավար և պրոֆեսորադասախոսական կազմի 
ներկայացուցիչներ, ՀՀ ԳՆ գյուղատնտեսության 
զարգացման ծրագրերի վարչության պետ Հրաչյա Ծպնեցյանը, ՀՀ-ի ագրարային ոլորտում գործող 
կոոպերատիվն երի նախագահներ, ներկայացուցիչներ Հայաստանի գործատուների հանրապետա­
կան միությունից, Հասարակական և միջազգային կազմակերպություններից և այլ հյուրեր:

«Հայաստանում գյուղատնտեսության զարգացման հեռանկարները, ծրագրերը հնարավոր է 
իրականացնել միայն կոոպերացիայի ճանապարհով: Գոյություն ունեն տարբեր մոդելներ՝ Խորհր­
դային Միության մոդելը, որին ցավոք այդպես էլ չհաջողվեց լուծել պարենային անվտանգության 
խնդիրը, Իսրայելի, Մերձբալթյան երկրների մոդելները և այլն: Պետք է մանրամասն քննարկել և ըն­
դունել մոդելներն ու ձևերը, որոնք ՀՀ-ի համար կարող են կիրառելի լինել»,- քննարկման ընթացքում 
նշել է ՀԱԱՀ ռեկտոր Ա. Թարվերդյանը՝ ցանկանալով մասնակիցներին ազատ և բաց քննարկում, 
քանի որ միայն այդ դեպքում հնարավոր կլինի հասնել դրական արդյունքների:  «ՀՀ-ում գյուղատն­
տեսական կոոպերատիվն երի կազմակերպման խոչընդոտները և հաղթահարման միջոցառում­
ները» թեմայով զեկույցը ներկայացրեց Ագրոբիզնեսի և շուկայաբանության ֆակուլտետի դեկան, 
տնտեսագիտության թեկնածու, դոցենտ Հրաչիկ Ջավադյանը: Ելույթին հաջորդեցին հարցեր ու 
քննարկումն եր, իսկ հարակից զեկույցներով հանդես եկան «Այգեգործ» Սպառողական կոոպերատի­
վի նախագահ Սիմոն Ասատրյանը և «Ոսկեպատ» Սպառողական կոոպերատիվի նախագահ Սարգիս 
Մուրադյանը:

Հանդիպմանը հնչած բոլոր կարծիքներն ու առաջարկությունները քննարկելուց հետո կներկա­
յացվեն գյուղատնտեսության նախարարության համապատասխան կառույցներին:

Քննարկումն երի արդյունքում, գյուղատնտեսական կոորպորատիվն երի կազմակերպման 
խնդիրները և լուծման ուղիները որոնելու ճանապարհին, հանդիպած առաջարկություններն ու դիտո­
ղությունները կարող են դառնալ հանրապետությունում գյուղատնտեսության մեջ կոոպերատիվն երի 
կազմակերպման գրավականը:

Է. Հովհաննիսյան

«ԷԼՈԼԱ» ԿԱԹՆԱՄԹԵՐՔԻ  ՆՈՐ  
ՏԵՍԱԿԱՆԻՆԵՐԸ

Սյունիքի մարզի Վերիշեն համայնքում տեղակայված «Էլո­
լա» կաթնամթերքի արտադրությունը (նախկին Գորիսի պան­
րի գործարանում) հիմն ադրվել է 1999 թվականին: Բնական 
հումքից՝ անարատ կաթից արտադրված պանրի 12 տեսակնե­
րը, ինչպես նաև թթվասերի, մածնի, կաթնաշոռի, թանի, մած­
նաբրդոշի  տեսականիները մեծ պահանջարկ ունեն տեղական 
շուկայում, այն հիմն ականում սպառվում է Երևանում, Սյունիքի 
մարզում, ինչպես նաև` Արցախում: 

Համային և որակա­
կան բարձր հատկանիշ­
ների շնորհիվ արտադ­
ր ա տ ե ս ա կ ա ն ի ն ե ր ը 
արտահանվում են Ռու­
սաստանի Դաշնություն: 
Ընկերությունը թարմ, 
անարատ կաթը ձեռք է 
բերում Գորիսի գյուղե­
րից և Արցախի տարա­
ծաշրջաններից: 

Իրենց երկարամյա 
փորձառության ներդր­
ման շնորհիվ  կաթնամ­
թերքի արտադրությունում առաջ եկած խնդիրները լուծում են հիմ­
նադիր նախագահ  Էդիկ  Հարությունյանը և ընկերության տնօրեն  
Էրիկ Հարությունյանը: Թե ինչ նոր տեսականիներ կլինեն առաջի­
կայում, ընկերության տնօրեն պարոն  Հարությունյանը տեղեկաց­
րեց. «Հոլանդական պանրի նոր տեսականին արդեն հասանելի է 
սպառողին, աշխատանքներ ենք տանում`  առաջիկայում նոր տե­
սականիներ արտադրելու ուղղությամբ»: 

«Էլոլա» ապրանքանիշով արտադրված սննդամթերքի բարձր 
որակն ապահովում են արտադրությունում աշխատող հմուտ մաս­
նագետներ` Ռազմիկ Ալեքսանյանը, Հայկ Խոջաբաղյանը, Նունե 
Խաչատրյանը, Սիրանուշ Տոռոզյանը: Լաբորատոր պայմաննե­
րում ստուգված պատրաստի տեսականին թույլ  է տալիս սպառո­
ղին ապահովել անվտանգ սննդամթերք:

           Մանվել  Կիրակոսյան

ՀԱՄԱԽՄԲՎԱԾ ԱՇԽԱՏԱՆՔԻ ԱՌԱՋԻՆ 
ՊՏՈՒՂՆԵՐԸ

ՀՀ Գեղարքունիքի մարզի Սարուխան և Գանձակ հա­
մայնքների կարտոֆիլաբույծները, ուսումն ասիրելով շուկայի 
խնդիրներն ու պահանջները` որոշում կայացրեցին միավորվել 
և ստեղծել ֆերմերային խումբ: Այժմ միասնաբար են զբաղվում 
կարտոֆիլաբուծությամբ, քանի որ, որպես անհատ, նրանց 
գործունեությունը տնտեսապես արդյունավետ չէր: 

Սարուխան և Գանձակ համայնքների կարտոֆիլաբույծնե­
րի ֆերմերային խմբի ստեղծմանն աջակցել է «Վորլդ Վիժն Հա­
յաստան» միջազգային կազմակերպությունը: «Այժմ ֆերմերային 
խմբի անդամն երով միասին ենք իրականացնում կարտոֆիլի վա­
ճառքը: Իսկ գոյացած գումարի 30 %-ը տրամադրելու ենք գալիք 
տարում պարարտանյութերի, թունանյութերի, օրգանական պա­
րարտանյութերի, դիզելային վառելիքի և այլ անհրաժեշտ պարա­
գաների ձեռքբերմանը»,- պատմում է ֆերմերային խմբի անդամ, 
Սարուխան համայնքի բնակիչ Մեսրոպ Քոլոզյանը, ապա հավե­
լում, որ մեծ քանակությամբ գնումն երի դեպքում գները մատչե­
լի են: Համատեղ աշխատանքի արդյունքներից գոհ է նաև Գան­
ձակի բնակիչ, ֆերմերային խմբի համակարգող Վահան Կարա­
պետյանը, քանի որ միասնական գործելով ավելի հեշտությամբ 
են լուծվում ծագած խնդիրները: Ֆերմերային խմբի անդամն երը 
համատեղ կազմակերպել են նաև կարտոֆիլից պատրաստված 
կերակրատեսակների համտես և վաճառք: Համագործակցութ­
յան նոր պայմանավորվածություններ ձեռք բերվեցին խոշոր խա­
նութների և հասարակական սննդի կետերի ներկայացուցիչների 
հետ. արդյունքում ձմռան ամիսներին ֆերմերային խմբի կողմից 
անընդմեջ պետք է իրականացվի կարտոֆիլի մատակարարում: 
Ֆերմերային խումբն իր արտադրանքը ներկայացրել է նաև տար­
բեր ցուցահանդեսներում, դարձյալ ձեռք բերելով գործարար նոր 
կապեր: Առաջնահերթ խնդիրը նոր շուկաների հայտնաբերումն է, 
ինչի շնորհիվ առաջիկա տարիներին կընդլայնեն արտադրությու­
նը, քանի որ Գեղարքունիքի մարզի և, մասնավորապես` Գավառի 
տարածաշրջանի կարտոֆիլն աչքի է ընկնում համային և որակա­
կան հատկանիշներով, պահպանման ժամկետը երկար է:

Կարտոֆիլի վաճառքն իրականացնում են տարբեր տարո­
ղությամբ տարաներով և պարկերով: «Հուսով ենք, որ խելամիտ 
և համատեղ գործունեության արդյունքում գալիք տարում կիջ­
նի նաև կարտոֆիլի ինքնարժեքը»,- նշում է Մեսրոպ Քոլոզյանը: 
Ֆերմերային խմբի անդամն երը համատեղ որոշում են կայացրել` 
ստեղծել արտադրական կոոպերատիվ, ունենալ գյուղատնտե­
սական տեխնիկա և միասնաբար իրականացնել հողի մշակութ­
յան աշխատանքները: Միակ հիմն ախնդիրն առայժմ տեխնիկայի 
ձեռքբերման համար անհրաժեշտ ֆինանսական միջոցների բա­
ցակայությունն է: Խնդրի լուծման համար ֆերմերային խումբն 
ակնկալում է տեղական, միջազգային և դոնոր կազմակերպութ­
յունների աջակցությունը: 

Նելլի Սահակյան 

 Ոչխարների ինֆեկցիոն կատառային տենդ 
(Febris infectiosa catarrhalis ovium, Bluetognue, Инфекцион 
катаральная лихорадка овец համաճարակային կատառ,  

մեռուկային ռինիտ, կեղծ դաբաղ, կապույտ լեզու):

Ոչխարների ինֆեկցիոն կատա­
ռային տենդը վիրուսային տրանսմի­
սիվային հիվանդություն է, որը շփման 
միջոցով չի փոխանցվում հիվանդ կեն­
դանիներից առողջներին:

Այն բնորոշ է շնչուղիների  բոր­
բոքումով, տենդով, մարսողական ու­
ղիների, կճղակների մաշկի էպիթելա­
յին բջիջների, կմախքային մկանների 
ախտահարումն երով, լեզվի ու բերանի 
լորձաթաղանթների կապտությամբ և 
մեռուկային խոցերի առաջացումով: 

Տարածվածությունը: Հիվանդութ­
յունը ոչխարների մոտ առաջին անգամ 
արձանագրվել է Հարավային Աֆրիկա­
յում, 1876թ.: 1905 թ. կրել է ստացիո­
նար բնույթ: Վերջին 20-25 տարիների 
ընթացքում, այն լայն տարածում ունի 
Պորտուգալիայում, Իսպանիայում, Հնդ­
կաստանում, Սիրիայում, Թուրքիայում, 
Պաղեստինում, Ավստրալիայում, Իս­
պանիայում, ՌԴ-ում և այլ երկրներում:  
Տարածման պատճառ կարող են դառ­
նալ մակաբույծ միջատները  և Culicoides  
տեսակի մլակները: Ոչխարաբուծական 
տնտեսություններում տնտեսական 
վնասներն  առաջանում են վիժումն երի, 
անկենսունակ պտղի ծնման և կենդանի 
զանգվածի նվազումով:

Վիրուսը պատկանում է ռեովիրուս­
ների ընտանիքին, օրբիվիրուսների սե­
ռին: Հայտնի են վիրուսի 6 խումբ և 24 
շիճուկաբանական տարբերակ: Հիվան­
դության հարուցիչը, բացի էրիթրոցիտ­
ներից,  մեծ քանակությամբ հայտնա­
բերվում է հիվանդ ոչխարների արյան 
շիճուկում, պլազմայում, արյունաստեղծ 
օրգաններում: 

Կենդանիների վարակումից 2-3 օր 
հետո արյան մեջ արտադրվում են վի­
րուս չեզոքացնող, կոմպլեմենտ կապող, 
պրեցիպիտացնող հակամարմիններ: 
Հակամարմինների տիտրն առավել 
բարձր մակարդակում է գտնվում վա­
րակման 4-11-րդ օրերին:  

Կայունությունը: Վիրուսն արտա­
քին միջավայրում օժտված է բարձր 
կայունությամբ: Պահածոյացված ար­
յան մեջ սենյակային ջերմաստիճանում 
կենսունակությունը պահպանվում է 25 
տարի: Հարուցիչը ակտիվազրկվում 
է թթուների, հիմքերի և քլոր պարու­
նակող 1-2%-ոց լուծույթների ազդե­
ցությունից: Վիրուսը կայուն է 6,5-9,0 
0C պայմաններում, հակաբիոտիկնե­
րի,  քլորոֆորմի, էֆիրի նկատմամբ: 
Անկայուն է տրիպսինի, ֆորմալինի, 
քլորակրի, կծու նատրիումի 3 %-ոց 
լուծույթների և 70 % էթիլ սպիրտի 
նկատմամբ: Վիրուսը խիստ զգայուն 
է բարձր ջերմաստիճանի նկատմամբ, 
100 0C-ում ոչնչանում են անմիջապես, 
60 0C-ի դեպքում` 5 րոպեում: Սպանդի 
ենթակա ոչխարի մսում, 4 0C-ի պայ­
մաններում պահպանվում է 30 օր, իսկ 
ցածր (-100C կամ -200C) ջերմաստիճա­
նի դեպքում` երկար տարիներ:

Հ ա մ ա ճ ա ր ա կ ա բ ա ն ա կ ա ն 
տվյալները: Վարակիչ կատառային 
տենդի նկատմամբ խիստ ընկալունակ 
են բոլոր տեսակի և հասակի նրբա­
գեղմ ոչխարները, ինչպես նաև` սպի­
տակապոչ եղնիկները: Հիվանդության  
դեպքեր են գրանցվել խոշոր եղջերա­
վոր կենդանիների, այծերի և եղջերու­
ների մոտ: Լաբորատոր պայմաննե­
րում նորածին մկներին ներուղեղային 
եղանակով վարակման արդյունքում, 
վերարտադրվել է հիվանդությունը, 
իսկ միասմբականի կենդանիների, շնե­
րի, կատուների, ծովախոզուկների, ճա­
գարների մոտ` այն չի հաջողվել: Վա­
րակն ընթանում է համաճարակի ձևով, 
որի ինտենսիվությունը մանր եղջերա­
վոր կենդանիների մոտ հասնում է 50-
60 %, իսկ անկումն երը կազմում են գրե­
թե 90 %: Միջհամաճարակային շրջա­
նում վիրուսը հավանաբար պահպան­

վում է խոշոր եղջերավոր կենդանիների 
և վայրի կենդանիների օրգանիզմում`  
շրջապտույտ կատարելով ավելի քան 3 
տարի:  Խոշոր եղջերավոր  կենդանի­
ները հաճախ հիվանդանում են առանց 
վարակի ակնհայտ դրսևորման: Կլինի­
կական նշանները նկատվում են միայն  
5%-ի մոտ: Վարակի հարուցչի պահես­
տարան են համարվում վայրի եղջերա­
վոր կենդանիները և կրծողները: 

Հիվանդությանը բնորոշ է սե­
զոնայնությունը: Հատկապես այն 
դրսևորվում է ամռան սկզբներին, 
համաճարակային ինտեսիվությունը 
բարձր է անձրևոտ ամիսներին, ճահճա­
յին տեղանքներում, երբ ակտիվանում 
է միջատների բազմացումը: Վիրուսը 
կենդանիներին փոխանցվում է արյու­
նածուծ միջատների, մոծակների, մլակ­
ների միջոցով:

Մանր եղջերավոր կենդանիները 
վարակակիր են մնում 3-4 ամիս, իսկ 
խոշոր եղջերավոր կենդանիները` մինչև 
մեկ տարի:         

Ախտածնությունը: Վիրուսը օրգա­
նիզմ  ներթափանցելով` տեղակայվում 
է արյան անոթներում և վերարտադր­
վում արյունատար անոթների պատի 
բջիջներում, փայծաղում, բերանի լոր­
ձաթաղանթի մազանոթներում, մաշկի 
ենթաբջջանքում, ավշային հանգույցնե­
րի ռետիկուլաէնդոթելային բջիջներում` 
առաջացնելով նյութափոխանակութ­
յան էական խանգարումն եր: Անոթների 
պատի էնդոթելի փոփոխման հետևան­
քով, խախտվում է արյան շրջանառութ­
յունը մկանային և լորձաթաղանթնե­
րի էպիթելային հյուսվածքներում,  որի 
հետևանքով տարածված այտուցներ են 
առաջանում ենթամաշկային և միջմկա­
նային շարակցական հյուսվածքներում: 
Նեքին օրգաններում առաջանում են 
բազմաթիվ արյունազեղումն եր և մկան­

ների կազմափոխություններ: Մաշկի 
սնման խանգարման հետևանքով բուր­
դը չորանում և փշրվում է:  

Վիրուսը ներթափանցելով պտղի 
օրգանիզմ` վերարտադրվելով արյան 
անոթների էնդոթելային բջիջներում, 
դրա հետևանքով խախտվում է անոթ­
ների թափանցելիությունը, արդյունքում` 
առաջանում են արյունալեցում և այ­
տուցներ: Այսպիսի ախտահարումն երի 

արդյունքում կենդանիները վիժում են 
կամ ծնվում են անկենսունակ գառներ: 

Կլինիկական նշանները: Բնական 
պայմաններում  հիվանդության գաղտ­
նի շրջանը տևում է 7-10 օր, իսկ փոր­
ձարարական վարակման արդյունքում` 
2-18 օր: Տարբերում են հիվանդության 
սուր, ենթասուր, քրոնիկ ընթացքը և 
վիժվածքային ձևը; 

Սուր ձևը բնորոշ է մարմն ի ջեր­
մաստիճանի հանկարծակի կամ դան­
դաղ բարձրացման  (420C), այնուհետև` 
1-2 օր  հետո նկատվում է բերանի, քթի  
խոռոչի լորձաթաղանթների բորբոքում­
ներ, քերծվածքներ, մեռուկային խոցեր, 
արյունալեցում, գերթքահոսություն, լոր­
ձաթարախային արտադրություն քթի 
խոռոչից: Այտուցներ են գոյանում գլխի, 
դեմքի, բերանի, շրթունքների, պարա­
նոցի և միջծնոտային հատվածի հյուս­
վածքներում: 

Լեզուն բորբոքված, այտուցված, 
կապտած  և բերանից կախված է: 
Նկատվում է  կաղություն, ախորժակի 
բացակայություն,  թուլություն, հյուծվա­
ծություն: Հիվանդության ծանր ընթաց­
քի դրսևորման դեպքերում, կենդանինե­
րը անկում են 1-6 օրվա ընթացքում: Եր­
բեմն նկատվում է հիվանդ կենդանինե­
րի վիճակի լավացում, սակայն միանգա­
մից կտրուկ վատանում են  ու անկում:

Ենթասուր  և քրոնիկ ընթաց­
քի դեպքում նշանները զարգանում են 
դանդաղ, բնորոշ է հյուծվածություն, 
բրդի չորություն, կաղություն, կճղակնե­
րի թարախակալում, որի հետևանքով 
ընկնում է եղջրակոշիկը: 

Վիժվածքային ձևը: Հիվանդութ­
յունն ընթանում է մարմն ի ջերմաստի­
ճանի բարձրացումով` մինչև 42 0C և 
բերանի խոռոչի լորձաթաղանթի մա­
կերեսային բորբոքումով, առողջացումը 
համեմատաբար արագ է ընթանում: 

Խոշոր եղջերավոր կենդանիների 
մոտ  նկատվում է ախորժակի կորուստ, 
այտուցվում են աչքերի լորձաթաղանթ­
ները, արյունալեցվում է բերանի և քթի 
խոռոչների լորձաթաղանթները, բարձ­
րանում է մարմն ի ջերմաստիճանը, իսկ 
լնդերի քթհայլու, բերանի, շրթունքների, 
կրծի, սեռական շրթերի լորձաթաղանթ­
ներում հայտնաբերվում են  խոցեր: Լե­
զուն այտուցվում կապտում և բերանից 

կախ է ընկնում: Կենդանին սատկում է 
ծարավությունից:

Ախտաբանաանատոմիական փո­
փոխությունները: Վարակիչ կատա­
ռային տենդից սատկած կենդանիների 
դիակը հյուծված է, իսկ լեզուն և լնդե­
րը, ինչպես նաև տեսանելի լորձաթա­
ղանթները կապտած, արյունալեցված 
են: Պարանոցի, թիակների և մեջքի 
ենթամաշկային հատվածներում նկատ­
վում են կարմիր դոնդողանման հատ­
վածներ: Մկանային հյուսվածքներում, 
բարակ աղիներում, սրտի արտաքին 
մկանային շերտերում, թոքային զար­
կերակում, շնչառական ուղիների լոր­
ձաթաղանթների վրա, միզապարկում և 
միզածորաններում հայտնաբերվում են 
բազմաթիվ  կետային արյունազեղում­
ներ:

Ախտորոշումը: Ոչխարների կա­
պույտ լեզուն ախտորոշվում է համաճա­
րակաբանական, կլինիկական, ախտա­
բանաանատոմիական, շիճուկաբանա­
կան և կենսաբանական եղանակներով:

Հիվանդության հարուցիչն անջա­
տում են հավի սաղմի, գառների երիկա­
մային հյուսվածքային բջիջների աճեց­
վածքում և նորածին մկներին վարակե­
լու միջոցով: 

Տարբերակիչ ախտորոշումը կա­
տարվում է դաբաղի, նեկրոբակտերիո­
զի, բրուցելյոզի, չարորակ հարբուխա­
յին տենդի, ոչխարների և այծերի հպա­
վարակային էկտիմայի նկատմամբ:  

Բուժում- չի մշակված:
Իմունիտետ: Ելնելով հակածնի շի­

ճուկաբանական բազմատիպությունից` 
հիվանդացած և առողջացած ոչխար­
ները ձեռք են բերում հետվարակային 
իմունիտետ միայն տվյալ տիպի նկատ­
մամբ, իսկ մյուս տիպերի նկատմամբ, 
այն  թույլ է արտահայտված: Իմունաց­
ված, ինչպես նաև հիվանդացած և 
առողջացած մայրերից ծնված գառների 
մոտ պասիվ վարակամերժումը պահ­
պանվում է 3 ամիս:  

Կանխարգելումը և պայքարի 
միջոցառումն երը: Կենդանիների վե­
րախմբավորումն երի հետ միասին, 
պետք է սահմանել խիստ վերահսկո­
ղություն նոր բերված կենդանիների 

նկատմամբ` հաշվի առնելով 
սեզոնային բնույթը և միջատ­
ների բազմացումը: Պետք է 
կենդանիներին կարանտի­
նի տակ պահել մեկ ամիս և 
այդ ժամանակաընթացքում 
արյան շիճուկը ստուգել  շի­
ճուկաբանական եղանակնե­
րով:

Հիվանդության նկատ­
մամբ մնայուն անապահով 
տարածքներում ընկալունակ 
կենդանիներին  անհրա­
ժեշտ է պատվաստել ակտի­
վազրկված պատվաստանյու­
թով,  հիվանդության սեզոնը 
սկսվելուց 1 ամիս առաջ, վա­
րակի բռնկման դեպքում` հի­
վանդությունը առաջացնող 
վիրուսի շիճուկաբանական 
տիպի նկատմամբ: Տարբեր 
միջոցներ են ձեռնարկվում 
պաշտպանել կենդանիներին 
միջատներից:

Ապահով տարածքներ 
վարակի ներթափանցման 
դեպքում նպատակահարմար 
է անապահով կետի բոլոր 

կենդանիներին ոչնչացնել և դիակները 
այրել, իսկ տարածքը ախտահանել ակ­
տիվ քլոր պարունակող 2-3 %-ոց ջրային 
լուծույթով: Նույն ժամանակաընթաց­
քում միջատների և կրծողների նկատ­
մամբ իրականացնել վնասազերծում 
համապատասխան միջոցներով:

 Մարիամ Սարգսյան,  ՀԱԱՀ
անասնաբուժական գիտությունների 

ՍՅՈՒՆԻՔՈՒՄ  ԱՐՏԱԴՐՎՈՂ  
«ՄԱՐԻԼԱ»  ՄՍԱՄԹԵՐՔ  ԵՎ 

ԿԱԹՆԱՄԹԵՐՔ

²ðî²¸ðàôÂÚàôÜ

Սյունիքի մարզում գործող «Մարիլա» արտադրութ­
յունն իր առաջին արտադրատեսականին հայկական 
շուկայում հայ սպառողներին է ներկայացրել 2010 թվա­
կանին: Էկոլոգիապես մաքուր և բնական բաղադրիչնե­
րից պատրաստված անվտանգ սննդամթերքների բազ­
մազան տեսականիներն ապահովում են արտադրության տնօրեն Հայկ Հա­
կոբյանը և արտադրությունում աշխատող հմուտ մասնագետները:

-Պարոն Հակոբյան, ի± նչ տեսականիներ են արտադրվել  հինադրման 
օրվանից:

-  Սկզբնական շրջանում` զբաղվելով միայն մսամթերքի արտադրությամբ, 
ընկերությունը հասցրել է ճանաչելի դառնալ շուկայում` շնորհիվ բարձրորակ և 
բացառապես տեղական մսից արտադրվող մսամթերքի: 2012 թ.-ից ընկերութ­
յունը սկսել է զբաղվել նաև կաթնամթերքի արտադրությամբ: Արտադրվող կաթ­
նամթերքի տեսականին բազմազան է՝ մածուն 2.5 % և 1.5 %, քամած մածուն, 
թթվասեր 20 %, կաթ 3.2 %  և 2.5 %,  թան, կաթնաշոռ, պանիր՝ «Չանախ»,  «Սու­
լուգունի», «Ապխտած սպագետի» և «Մատեր»: Ընկերությունն արտադրությու­
նում օգտագործում է բացառապես անարատ կաթ, որը ձեռք է բերում միայն 
«ՎԱՄԱՔՍ» ՍՊԸ-ից, իսկ տարաները` «ՕՎԱԼ ՊԼԱՍՏԻԿ» ՍՊԸ-ից: Ընկերութ­
յան արտադրանքի հիմն ական սպառման շուկան Սյունիքի մարզն ու Երևան քա­
ղաքն են: Ընկերության արտադրանքի ամբողջ տեսականին միշտ հասանելի է 
մայրաքաղաքի գրեթե բոլոր սուպերմարկետներում, «Սյունիքի բարիքներ» խա­
նութների ցանցում: Բոլորովին վերջերս սկսեցինք համագործակցել նաև Menu.
am կայքի հետ, որտեղից առցանց տարբերակով սպառողը կարող է ձեռք բերել 
ընկերության արտադրանքից:

-Գյուղատնտեսական, արտադրության հետ կապված, ինչպիսի±  
խնդիրներ կան, որոնք լուծում են պահանջում:

-Առհասարակ,   այսօր 
անասնապահության ոլոր­
տում գերխնդիր է վերա­
պատրաստված, համապա­
տասխան սարքավորումն ե­
րով զինված անասնաբուժա­
կան  ցանցի ստեղծումը, ֆեր­
մերային տնտեսությունների 
համար ուսուցումն երի կազ­
մակերպման գործընթացը, 
գյուղատնտեսական տեխնի­
կայի ձեռքբերումը և մի շարք 
այլ խնդիրներ:

-Սննդի անվտանգութ­
յան հետ կապված՝ կաթի, 

պատրաստի կաթնամթերքի լաբորատոր հսկողությունն  ինչպե± ս է իրակա­
նացվում:

-Կաթի, պատրաստի արտադրանքի լաբորատոր հսկողությունն իրականաց­
վում է ընկերության լաբորատորիայում, որը հագեցած է ժամանակակից լաբո­
րատոր սարքավորումն երով, ինչն էլ բացառում է անորակ արտադրանքի մուտքը 
շուկա: Բացի այդ, արտադրությունում    պարբերաբար իրականացվում է բոլոր 
արտադրատեսակների լաբորատոր  փորձաքննություններ` հավատարմագրված 
լաբորատորիայում: Նշենք նաև, որ արտադրությունում ներդրված է HACCP հա­
մակարգ:

-Ինչպիսի±  ծրագրեր և համագործակցություններ է իրագործելու ընկե­
րությունը 2017 թվականին:

-Ներկայումս ընկերությունը համագործակցում է արտերկրի առաջատար 
մասնագետների հետ և առաջիկայում պլանավորում է տեխնոլոգիաների կատա­
րելագործում, նորարարական գաղափարների ներդրում և նոր արտադրատե­
սակների ստեղծում:

-2011 թ.-ին ընկերությու­
նը մասնակցել է «Պրոմէքս­
պո-2011» ցուցահանդեսին և 
արժանացել բարձր գնահա­
տականի: 2012 թ.-ին մասնակ­
ցել է «PANARMENIAN EXPO» 
ցուցահանդեսին, արժանա­
ցել է մրցանակի` ճանաչվելով 
լավագույն կաթնամթերք և 
մսամթերք արտադրող:

Այսօր  «ՄԱՐԻԼԱ»  կաթ­
նամթերքի արտադրութ­
յունն ունի վստահելի հեղինա­
կություն և բարի անուն, ինչի 
համար հիմն ադիրները ոչ մի ջանք չեն խնայում: Սարքավորումն երը բերվել են 
Գերմանիայից, ինչպես նաև հրավիրվել և պարբերաբար հրավիրվում են համա­
պատասխան մասնագետներ:  Օգտվելով առիթից` ցանկանում եմ կրկին իրազե­
կել մեր բնակչությանը, որ «ՄԱՐԻԼԱ» ընկերության կողմից արտադրվող կաթ­
նամթերքը և մսամթերքը պատրաստված է բացառապես տեղական հումքից: 

Մեր կարգախոսն է՝ «Որակ` գնից բարձր»:
 Մանվել Կիրակոսյան

ՇՓՈՒՄՆԵՐԸ ԿՆՊԱՍՏԵՆ ՍԻՐԻԱՀԱՅԵՐԻ 
ԻՆՏԵԳՐՄԱՆԸ

Արդեն 4-րդ տարին է` Հայ Օգնության Միության (Հ.Օ.Մ.) Հայաստա­
նի շրջանային վարչությունը կազմակերպում են ցուցահանդես-վաճառք, որին 
իրենց արտադրատեսականիներով մասնակցում էին հանրապետության տար­
բեր մարզերում բնակվող, ինչպես նաև Հայաստանում վերաբնակեցված սիրիա­
հայ կանայք: Ցուցահանդեսն այս անգամ կազմակերպվել էր Երևանի քաղաքա­
պետարանում:

Կանայք ցուցադրման ու վաճառքի 
էին ներկայացրել ձեռքի աշխատանք­
ներ, արվեստի նմուշներ, ինչպես նաև 
սննդամթերք` թխվածքներ, չրեր, ու­
տեստներ, ավանդական և նոր ճաշա­
տեսակներ: «Ցուցահանդեսի 
նպատակներից մեկն այն է, 
որպեսզի շփումն եր ստեղծ­
վեն տեղացի հայերի և սի­
րիահայերի միջև, այդպիսով 
ավելի դյուրին կլինի վերջին­
ներիս ինտեգրումը: Այս ցու­
ցահանդեսը խթանում է, որ­
պեսզի հայ կինը կարողանա 
զարգացնել իր տնտեսութ­
յունը և նյութապես ապահո­
վել ընտանիքին»,- ասում է 
Հ.Օ.Մ Հայաստանի շրջանա­
յին վարչության ատենապե­
տուհի  Դիանա Հովսեփյանը: 

Հ.Օ.Մ-ը հանրապետության հա­
մայնքներում ունի գրասենյակներ, որ­
տեղ կամավոր կերպով աշխատում են 

կազմակերպության ներկայացուցիչ­
ները: Մասնակցում էին ՀՀ Տավուշի, 
Շիրակի, Արմավիրի, Սյունիքի և այլ 
մարզերի 60 ներկայացուցիչներ: Սոնա 
Մարտիրոսյանը ներկայացրել էր Գորի­
սի ավանդական ուտեստները, ինչպես 
նաև  փոխինձ` խաշիլ ճաշատեսակի 
պատրաստման համար: 

Առանձնակի ուշադրության արժա­
նացան Գորիսի սարերից հավաքված 
բուժիչ խոտաբույսերը: Իսկ Գորիսի 
խնոցու թանն ու լոբին անմիջապես վա­
ճառվեցին: Սոնան զբաղվում է նաև հո­

ղագործությամբ` աշնանացան ցորենի 
ցանքով: 

Սիրիահայ Էլիզաբեթ Հովակիմյան- 
Քարգոցյանն արդեն չորս ու կես տարի 
է` բնակվում է Հայաստանում: Ներկա­

յացնում է Հ.Օ.Մ-ի Երևանի Ավանի մաս­
նաճյուղը: Ցուցադրման և վաճառքի էր 
ներկայացրել հիմն ականում սիրիական 

ճաշատեսակներ, ուտեստ­
ներ և անուշեղեն: Իրանի իս­
լամական հանրապետությու­
նից Հայաստան վերադար­
ձած և մշտական բնակութ­
յուն հաստատած Էլսիկ Վար­
դանյանն էլ հիմն ականում 
ներկայացրել էր իրանական 
թխվածքներ: Տեղացի սպա­
ռողի համար նորույթը «Յու­
խա» կոչվող թխվածքաբլիթն 
էր: 

«Հ.Օ.Մ-ը օգնում է սահ­
մանամերձ գյուղերի բնակիչ­

ներին, իրականացնում բազմաբնույթ 
ծրագրեր` ջրագծի կառուցում, ճանա­
պարհների խճապատում, դպրոցաշի­
նություն և այլն: 

ՄԱԿ-ի զարգացման ծրագրի հետ 
համատեղ, ՀՀ Տավուշի մարզում շա­
հագործման է հանձնվել կաթիլային 
ոռոգմամբ 13 ջերմոց, որոնց թիվն առա­
ջիկայում կավելանա ևս 30-ով»,- հավե­
լում է Հ.Օ.Մ-ի Հայաստանի շրջանային 
վարչության ատենապետուհի  Դիանա 
Հովսեփյանը: 

Նելլի Սահակյան 

Հարգելի  քաղաքացիներ,
Տեղեկացնում ենք, որ Գյուղատնտեսական հանրագի­

տարան ձեռք բերելու համար կարող եք զանգահարել 
011 52 48 34  հեռախոսահամարով:
Հանրագիտարաններն առկա են նաև Գյուղատնտե­

սության աջակցության մարզային կենտրոններում, ինչպես 
նաև՝ «Նոյան Տապան» և «Բուկինիստ» գրատներում:

Ð²Úî²ð²ðàôÂÚàôÜÜºð

ԱՇԽԱՐՀԻ ԱՄԵՆԱԹԱՆԿԱՐԺԵՔ ԽԱՂՈՂԸ՝ 
ՌՈՒԲԻ ՌՈՄԱՆ

ՀՅՈՒՐԱՏՆԱՅԻՆ ԲԻԶՆԵՍՆ 
ԱԼԱՎԵՐԴԻՈՒՄ ՆՈՐ ՈՐԱԿ 

ԿՈՒՆԵՆԱ
Խաղողն աշխարհում արժեքավոր է համարվում 

ոչ թե որպես միրգ, այլ հիմնականում որպես 
պտուղ, որից կարելի է որակյալ գինի ստանալ: 

Սակայն աշխարհի ամենաթանկ ու ամենահամեղ 
խաղողը, պարզվում է, չեն օգտագործում գինի 

պատրաստելու համար: 

Աշխարհի ամենաթանկ խաղողը համարվում է 
Ճապոնիայում աճեցված Ռուբի Ռումա կոչվող խաղո­
ղը: Առաջին անգամ այն հայտնվել է 1994թ.՝ աճեցվելով 
ճապոնական խաղողի մշակությամբ զբաղվող ամենա­
հայտնի նահանգի՝ Իսակավայի մայրաքաղաքում՝ Կա­
նադզավեում, իսկ վաճառքում հայտնվել է բոլորովին 
վերջերս: Վաճառվում է միայն Իսակովայում: Առաջին 
անգամ աճուրդի ու վաճառքի է հանվել 2008թ., երբ մի 
ողկույզի համար հյուրանոցի կառավարիչը վճարել է 
մինչ այդ աննախադեպ համարվող գումար՝ 910 դոլար: 
Ունենալով նման հաջողություն՝ սկսեցին ավելի լուրջ 
զբաղվել խաղողի այս տեսակի մշակությամբ: 

Վերջինիս գինը գնալով աճեց: Հաջորդ աճուրդի 
ժամանակ նույն խաղողի համար 2011 թ. ճապոնական 
հրուշակեղենի խանութը մեկ ողկույզի համար վճարեց 
6400 դոլար: 2014թ. մեկ ողկույզի գինը մի քիչ իջել է` 
մինչև 5400 դոլար` համեմատած 2011 թ. սահմանած 
ռեկորդի: 2015թ. խաղողը գերազանցեց բոլոր սպա­
սելիքներն ու վաճառվեց 1 մլն իենով՝ մոտավորապես 
8.2 հազար դոլարով: Այն կշռում է 700 գ, ինչը մոտա­
վորապես կրկնակի գերազանցել է նախորդ տարվա 
ռեկորդը: 

Ամեն տարի հուլիսին Կանադզավա քաղաքում, 
որը Տոկիոյից գտնվում է 300 կմ հյուսիս-արևմուտք, 
ճապոնական լավագույն խաղողի աճուրդ են կազմա­
կերպում: Այս տարվա աճուրդի հաղթող է ճանաչվել 
Կանադզավեի «Նիկկո» հյուրանոցի ավագ խոհարար 
Մասայուկի Հիրաինը: Ողկույզի մեջ եղել է խաղողի 
միայն 26 հատապտուղ, ինչը նշանակում է, որ յուրա­
քանչյուր հատապտուղը գնորդին արժեցել է 315 դոլար:

Ճապոնական հեռուստաալիքներից մեկում տրված 
հարցազրույցի ժամանակ խոհարարն ասել է, որ խա­
ղողն օգտագործում է իր աղանդերի պատրաստման 
համար: Այն եզակի սորտ է և դրանով պատրաստված 
յուրաքանչյուր ուտեստ անչափ համեղ է լինում: Չնա­
յած դրան՝ նա ասել է, որ վճարել է այդքան մեծ գումար 
ոչ այնքան խաղողի, ինչքան որպես գեղեցիկ օրինակ 
մյուսների համար: Խոհարարը մտադիր է այն մատու­
ցել մեկ գավաթ գինու հետ` որպես նախուտեստ: 

Ruby Roman տեսակի խաղողի արժեքավորությու­
նը կայանում է նրանում, որ այն շատ հարուստ է շա­
քարով և գրեթե չի պարունակում թթուներ: Իսկ քանի 
որ նոր բերքի խաղողի ողկույզը հաջողություն է խորհր­

դանշում, ապահովված ճապոնացիները ձգտում են 
ձեռք բերել ամենաքաղցր խաղողը: 

«Հռոմի ռուբին» տեսակի խաղողը ճապոնացի սե­
լեկցիոներների հպարտությունն է: Դրա պտուղները 
պինգ-պոնգի գնդակի մեծության են: Բերքի մնացած 
մասը վաճառվում է սուպերմարկետներում՝ մեկ ող­
կույզն ընդամենը 200 դոլարով: Այն աճեցվում է խիստ 
համապատասխան պահանջների պահպանմամբ: Այս 
ֆանտաստիկ գնի պատճառը սորտի անգերազանցելի 
որակն է: Այս տարի վաճառվել է միայն 16000 ողկույզ 
միայն Իսակավայում: Խաղողի յուրաքանչյուր հատի­
կի աճեցում վերահսկվում է, որպեսզի երաշխավորվի 
բարձր որակը: 

Ամեն խաղողի վրա դրվում է որակի կնիքը` ի հա­
վաստումն նրա, որ այն իսկական Ռուբի Ռոման է: Փոր­
ձագետները պնդում են, որ խաղողն աննկարագրելի է: 
Որպեսզի համարվի իսկական Ռուբի Ռոմանի պտուղ, 
պետք է համապատասխանի խիստ չափանիշների: Յու­
րաքանչյուր պտուղ պետք է ունենա 20 գրամ, և պարու­
նակի ոչ ավել, քան` 18 տոկոս շաքար: Գոյություն ունեն 
նաև պրեմիում դասի խաղողներ: Այն պահանջում է, որ 
խաղողի յուրաքանչյուր հատիկ կշռի 30 գրամ: Ամբողջ 
ողկույզը պետք է կշռի ոչ պակաս, քան` 700 գ: 

Այս տարի միայն 6 ողկույզ արժանացավ պրեմիում 
դասի կոչմանը, իսկ 2011 թ. այս ցուցանիշը ոչ մի ողկույզ 
չունեցավ: Սորտի նման անվանումը ստացվել է Ճապո­
նիայում անցկացված հանրաքվեի արդյունքում: Ճապո­
նացիներից շատերն են պատրաստ վճարել բարձր գու­
մար նման շքեղ մրգի համար: Առհասարակ Ճապոնիա­
յում մրգերը թանկ արժեն, և ճապոնացիները հաճախ 
են միմյանց որպես նվեր տանում խաղող, դեղձ կամ այլ 
միրգ: Կարմիր թանկարժեք խաղողը չի աճեցվում գինի 
պատրաստելու համար, այն ավելի շատ գնահատվում է 
որպես թանկարժեք աղանդեր: 

Լիլիթ Գասպարյան

Հայաստանի ՓՄՁ ԶԱԿ-ը, ԱՄՆ ՄԶԳ  (USAID) 
ֆինանսավորմամբ իրականացվող «Գործընկե­
րություն` հանուն գյուղական համայնքների բար­
գավաճման» (USAID/PRP) ծրագրի շրջանակում, 
վերջերս կազմակերպել է «Հյուրատների կառա­
վարում» և «Հաճախորդների սպասարկում» թե­
մաներով անվճար դասընթաց` Լոռու մարզի Ալա­
վերդի քաղաքում և հարակից համայնքներում 
զբոսաշրջության ոլորտում գործող 12 գործարարի 
համար, ինչպես նաև տրամադրել է անհատական 
խորհրդատվություն`  այցելելով շահառուներին: 

Դասընթացն իրականացրել է «Բի Էս Սի» Բիզ­
նեսի աջակցման կենտրոնը: Այն   ներառել է «Հյու­
րատների կառավարում» և «Հաճախորդների սպա­
սարկում» թեմաները:    Թեմայի շրջանակում մաս­
նակիցները ծանոթացել են հյուրատների ներքին 
կանոնակարգի մշակմանը, հարմարությունների և 
սննդի կազմակերպմանը, գնագոյացմանը, ինքնար­
ժեքի հաշվարկմանը, մարքեթինգային գործիքների 
կիրառմանը, գովազդային գործունեության կազ­
մակերպմանը, ֆինանսների կառավարմանը, ինչ­
պես նաև ոլորտի գործունեությունը կանոնակար­
գող իրավական օրենսդրությանը: «Հաճախորդների 
սպասարկում» թեմայի շրջանակում, մասնակիցները 
ծանոթացել են հաճախորդների կարիքների բացա­
հայտման, հաճախորդների տարբեր խմբերի սպա­
սարկման առանձնահատկությունների, սպասարկ­
ման կանոնների, լրացուցիչ ծառայությունների տրա­
մադրման վերաբերյալ և այլ հարցերին: 

Խորհրդատուները ծրագրի մասնակիցներին 
տրամադրել են նաև անհատական խորհրդատ­
վություն, որի ընթացքում տեղում ուսումն ասիրվել 
են մասնակցի խնդիրները,  առաջարկվել են դրանց 
լուծման հնարավոր ուղիները:   Իրականացված 
դասընթացի   և անհատական խորհրդատվական  
հանդիպումն երի շնորհիվ, մասնակիցները հնարա­
վորություն են ստացել ավելի հստակ պատկերացնել 
սեփական բիզնեսի կառավարման առանձնահատ­
կությունները:

2013 թ. սեպտեմբերից Հայաստանում մեկնար­
կել է ԱՄՆ միջազգային զարգացման գործակալութ­
յան «Գործընկերություն` հանուն գյուղական հա­
մայնքների բարգավաճման» (USAID PRP) հնգամյա 
ծրագիրը: Հայաստանի ՓՄՁ զարգացման ազգային 
կենտրոնի գլխավորությամբ, ծրագիրն իրականաց­
նում են «Ագրոբիզնեսի և գյուղի զարգացման կենտ­
րոնը» (CARD), Գեղարքունիքի առևտրաարդյունա­
բերական պալատը և «Ի-Վի Քոնսալթինգ» կազմա­
կերպությունը: 

www.smdnc.am


